
ՄԵԹՈԴԱԲԱՆՈՒԹՅՈՒՆ
ՀՀ տեղական ինքնակառավարման համակարգում ծրագրային բյուջետավորման 

Երևան 2017
ՀՀ տեղական ինքնակառավարման համակարգում ծրագրային բյուջետավորման մեթոդաբանություն 

Սույն մեթոդաբանությունն անդրադառնում է համայնքի բյուջեն ծրագրային ձևաչափով կազմելու, քննարկելու, հաստատելու, կատարելու, վերահսկելու, մշտադիտարկելու և գնահատելու հարցերին: 

Մեթոդաբանությունը հասցեագրված է ՀՀ համայնքների ղեկավարներին, ավագանու անդամներին, աշխատակազմերին, ՀՀ պետական կառավարման պատկան մարմիններին, ինչպես նաև տեղական ինքնակառավարման հարցերով զբաղվող և հետաքրքվող այլ մասնագետներին, ուսանողներին, քաղաքացիական հասարակության ներկայացուցիչներին և համայնքների բնակիչներին: 

Մեթոդաբանությունը մշակվել է Գերմանիայի դաշնության տնտեսական համագործակցության և զարգացման նախարարության, Շվեյցարիայի զարգացման և համագործակցության գրասենյակի և ԱՄՆ ՄԶԳ համաֆինանսավորմամբ իրականացվող ծրագրի շրջանակներում: Մեթոդաբանության բովանդակությունն արտահայտում է բացառապես հեղինակների տեսակետները, և պարտադիր չէ, որ դրանք համընկնեն ԳՄՀԸ-ի կամ վերը նշված կազմակերպությունների կամ նրանց կառավարությունների տեսակետների հետ:  

Հապավումների ցանկ
	ԱԲ
	Արդյունքահեն բյուջետավորում (բյուջե)

	ԱՄՆ ՄԶԳ
	Ամերիկայի Միացյալ Նահանգների Միջազգային զարգացման գործակալություն

	ԳՄՀԸ
	Գերմանիայի միջազգային համագործակցության ընկերություն

	ԽՄ
	Խորհրդակցական մարմին

	ԾԲ
	Ծրագրային բյուջետավորում (բյուջե)

	Կ(Պ)ՖՎ (GFS)-2001
	Կառավարական (պետական) ֆինանսների վիճակագրություն – 2001

	ՀԱԽ
	Համայնքային աշխատանքային խումբ

	ՀՀ
	Հայաստանի Հանրապետություն

	ՀՀԶԾ

	Համայնքի հնգամյա զարգացման ծրագիր

	ՀՈԱԿ
	Համայնքային ոչ առևտրային կազմակերպություն

	ՀՖՄ
	«Համայնքների ֆինանսիստների միավորում» ՀԿ

	ՄԳՊ
	Մոնիթորինգի և գնահատման պլան

	ՏԱՊ
	Տարեկան աշխատանքային պլան

	ՏԻ
	Տեղական ինքնակառավարում

	ՏԻՀ
	Տեղական ինքնակառավարման համակարգ

	ՏԻՄ-եր
	Տեղական ինքնակառավարման մարմիններ

	ՈՒԹՀՎ
	Ուժեղ կողմեր, թույլ կողմեր, հնարավորություններ, վտանգներ

	ՔԿԱԳ
	Քաղաքացիական կացության ակտերի գրանցում

	ՔՀՄՀ
	Քաղաքացիական հասարակության և մասնավոր հատվածներ

	ՖՆ
	Ֆինանսների նախարարություն


Հիմնական հասկացությունների ցանկ
ԾԲ՝  համայնքի ոլորտային նպատակների, վերջնական արդյունքների, ծրագրերի և միջոցառումների սահմանման և պարբերաբար դրանց գնահատման ֆինանսական ծրագիրն է, որը կապ է հաստատում համայնքի ծրագրերի և միջոցառումների իրականացման համար անհրաժեշտ ֆինանսական միջոցների և ակնկալվող արդյունքների միջև: 
ՀՀԶԾ՝ համայնքի սոցիալ-տնտեսական իրավիճակի վերլուծության և առկա հիմնախնդիրների բացահայտման, ֆինանսական, տնտեսական, բնական և մարդկային ռեսուրսների գնահատման արդյունքում նպատակային զարգացման տեսանկյունից ձեռնարկվելիք քայլերի ամբողջությունն արտահայտող փաստաթուղթ է, որը նախատեսում է ռազմավարական կտրվածքով համայնքի հիմնախնդիրների արդյունավետ լուծումը:

ԽՄ՝ ՀՀԶԾ-ի և (կամ) ԾԲ-ի կառավարման (կազմման, հանրային քննարկման, իրականացման (կատարման) և վերահսկման) գործընթացներում համայնքի բնակիչների մասնակցությունն ապահովելու համար, համայնքի ղեկավարի առաջարկությամբ և համայնքի ավագանու որոշմամբ համայնքի ղեկավարին կից ձևավորվող և հասարակական կարգով գործող խորհրդակցական մարմին է: 

ՀԱԽ՝ ՀՀԶԾ-ի և (կամ) ԾԲ-ի նախագծերի մշակմանը մասնակցելու համար, ըստ համայնքի ղեկավարի՝ օրենքով սահմանված գործունեության բնագավառների (ոլորտների) կամ դրանց խմբերի, ըստ համայնքի կազմում ընդգրկված բնակավայրերի կամ առանձին թաղամասերի ձևավորվող՝ համայնքի բնակիչներից կամ շահագրգիռ այլ անձանցից կազմված աշխատանքային խմբեր են: 
Բյուջետային ծրագրի ղեկավար՝ Համայնքի աշխատակազմի կառուցվածքային ստորաբաժանման ղեկավարը կամ աշխատակիցը, ով պատասխանատու է ԾԲ-ի մեկ կամ մի քանի ծրագրերի իրականացման և սահմանված արդյունքների ձեռքբերման համար: 

Գործառական դասիչ՝ արտացոլում է ծախսերի իրականացման գործառական դասակարգման համապատասխան բաժինը, խումբը և դասը (ըստ Կ(Պ)ՖՎ – 2001 բյուջետային դասակարգման): 

Ծրագրային դասիչ՝ արտացոլում է բյուջետային ծրագրի և դրա բաղադրիչի՝ միջոցառման միասնական կոդը:
Միջոցառում՝ համայնքի միջամտությունն է, որը կարող է հանդես գալ ՏԻՄ-երի, համայնքային կամ այլ կազմակերպությունների կողմից ծառայությունների մատուցման, աշխատանքների կատարման, ապրանքների կամ տրանսֆերտների տրամադրման, ոչ ֆինանսական (կապիտալ) և ֆինանսական ակտիվների ստեղծման (ձեռք բերման) կամ օտարման, ինչպես նաև օրենքով սահմանված այլ ձևերով: 

Ծրագիր՝ միևնույն վերջնական արդյունքին հասնելուն ուղղված միջոցառումների տրամաբանական խմբավորումն է: 

Ծրագրի նպատակ՝ համայնքի կարգավիճակով և առաքելությամբ պայմանավորված, այն ցանկալի արդյունքն է, որին ձգտում է հասնել համայնքը տվյալ ծրագիրն իրականացնելիս:

Վերջնական արդյունք՝ սոցիալական, տնտեսական և շրջակա միջավայրի այն փոփոխություններն են, որոնց ձգտում է հասնել համայնքը հանրության համար ծրագրի միջոցառումների տեսքով սահմանված միջամտությունների միջոցով: 

Քանակի ցուցանիշ՝ չափորոշում է միջոցառման իրականացման քանակը կամ ծավալը:
Որակի ցուցանիշ՝ արտացոլում է միջոցառման իրականացման որակական արդյունքները. ազդեցությունը շահառուի տեսանկյունից կամ համապատասխանությունը որոշակի ստանդարտներին կամ չափանիշներին: 
Ժամկետի ցուցանիշ՝ բնութագրում է միջոցառման իրականացման ժամկետը կամ հաճախականությունը:
Բովանդակություն

8Ներածություն


81.
Համայնքի ԾԲ-ի էությունը


92.
Համայնքի ԾԲ-ի նպատակները


113.
Համայնքի ԾԲ-ի սկզբունքները


114.
Համայնքի ԾԲ-ի իրավական հիմքերը


115.
Համայնքի ՀՀԶԾ-ի, ՏԱՊ-ի և ԾԲ-ի կապը


126.
Համայնքի ԾԲ-ի կապը համայնքի աշխատակազմի կառուցվածքի, ստորաբաժանումների գործառույթների և կարողությունների հետ


137.
Համայնքի ղեկավարին կից՝ ՀՀԶԾ-ի և ԾԲ-ի կառավարման գծով ԽՄ-ի ստեղծումը և գործունեության կանոնակարգումը


138.
Համայնքի ԾԲ-ի գործընթացը


13Համայնքի ԾԲ-ի գործընթացի փուլերը


14Համայնքի բյուջետային գործընթացի մասնակիցները


199.
Համայնքի ԾԲ-ի մուտքերի վերլուծությունը, գնահատումը և կանխատեսումը


1910.
Համայնքի ԾԲ-ի կառուցվածքը


20Համայնքի ԾԲ-ի ծրագրերի նպատակները և վերջնական արդյունքները


22Համայնքի ԾԲ-ի ծրագրերը և միջոցառումները


25Համայնքի ԾԲ-ի միջոցառումների արդյունքային ցուցանիշները


27Համայնքի ԾԲ-ի ծրագրերի և միջոցառումների իրականացման ծախսերը


28Համայնքի ԾԲ-ի ծրագրերի և միջոցառումների կոդավորումը


3011.
Համայնքի ԾԲ-ի նախագծի կազմումը


3112.
Համայնքի ԾԲ-ի նախագծի քննարկումների կազմակերպումը և անցկացումը, լրամշակումը և ներկայացումը համայնքի ավագանու քննարկմանը և հաստատմանը


31Համայնքի ԾԲ-ի նախագծի աշխատանքային քննարկումների կազմակերպումը և անցկացումը, դրա լրամշակումը և ներկայացումը համայնքի ղեկավարին


32Համայնքի ԾԲ-ի նախագծի հանրային բաց լսումների և քննարկումների կազմակերպումը և անցկացումը, դրա լրամշակումը և ներկայացումը համայնքի ղեկավարին


32Համայնքի ԾԲ-ի նախագծի և կից փաստաթղթերի ներկայացումը համայնքի ավագանու քննարկմանը և հաստատմանը


33Համայնքի ավագանու նիստում ԾԲ-ի նախագծի քննարկումը և հաստատումը


3413.
Համայնքի ԾԲ-ի կատարումը և վերլուծությունը


34Համայնքի ԾԲ-ի կատարման հիմնական պատասխանատուները և նրանց գործառույթները


35Համայնքի ԾԲ-ի կատարման վերլուծությունները


3714.
Համայնքի ԾԲ-ի կատարման հաշվետվությունների կազմումը, քննարկումը և հաստատումը


3915.
Համայնքի ԾԲ-ի վերահսկողությունը


4016.
Համայնքի ԾԲ-ի մշտադիտարկումը, աուդիտը և գնահատումը


42Հավելվածներ




Ներածություն

ՀՀ պետական և համայնքների բյուջեները, որպես ՀՀ բյուջետային համակարգի և համախմբված բյուջեի բաղկացուցիչ մասեր, սերտորեն փոխկապակցված են և հիմնվում են ֆինանսական, դրամավարկային և հարկային միասնական պետական քաղաքականության և բյուջետային միևնույն սկզբունքների վրա։ Այդ պատճառով, ՀՀ պետական կառավարման համակարգում ծրագրային բյուջետավորման ներդրմանը զուգահեռ, նմանատիպ աշխատանքների իրականացման անհրաժեշտություն է զգացվում նաև համայնքների բյուջեների մասով՝ ապահովելու պետական ու տեղական մակարդակներում օրենսդրական պահանջների, կիրառվող մեթոդաբանական մոտեցումների, ձևանմուշների և այլ հարցերի ներդաշնակությունը։ 

Վերջին տարիներին ստեղծվել է ԱԲ-ի լայն մեթոդաբանական բազա և այն փորձարկվել է մոդելային 40 համայնքներում: 
Ելնելով այն իրողությունից, որ, ազգային մակարդակում ԾԲ-ի ներդրմանը զուգահեռ, շարունակաբար վերամշակվել և բարելավվել է նաև վերջինին առնչվող մեթոդաբանական բազան, որ ՏԻ մակարդակում իրականացված փորձնական ծրագրերի արդյունքում կուտակվել է բավականին տպավորիչ փորձ և որոշակիորեն առկա են քաղած դասեր, ինչպես նաև էականորեն փոփոխվել է ՏԻ բնագավառի ՀՀ օրենսդրությունը
, անհրաժեշտություն է առաջացել վերանայել և բարելավել ՏԻ մակարդակում ԱԲ-ի առկա մեթոդաբանական բազան: Եվ այսպես, սույն մեթոդաբանությունը հանդիսանում է «ՀՀ տեղական ինքնակառավարման համակարգում արդյունքահեն բյուջետավարման մեթոդաբանության»  վերանայված և լրամշակված տարբերակը: Այն պատրաստելիս որպես ուղենիշ օգտագործվել են նաև ազգային մակարդակի համար վերջին շրջանում մշակված մի շարք փաստաթղթեր, որոնց ցանկը ներկայացված է հավելված 1 -ում:  
Սույն մեթոդաբանությունում ներկայացվում են ԾԲ-ի էությունը, նպատակները, սկզբունքները, կառուցվածքային և ընթացակարգային հիմնական հարցերի շրջանակը՝ առանձին շեշտադրումներ կատարելով համայնքի բյուջետային գործընթացի տարբեր փուլերում այն տարբերությունների և առանձնահատկությունների վրա, որոնցով էականորեն տարբերվում է ԾԲ-ն ավանդական բյուջետավորումից: Ելնելով նաև սույն մեթոդաբանության գործնական նշանակությունից, նրա մեջ ներառվել են նաև բոլոր այն նոր ձևանմուշները, որոնք անհրաժեշտ են համարվել ավանդական բյուջեն ծրագրայինի հեշտությամբ փոխակերպելու համար: 
1. Համայնքի ԾԲ-ի էությունը

Համայնքի բյուջեն ՏԻՄ-երին՝ Սահմանադրությամբ և օրենքներով վերապահված լիազորությունների իրականացման համար անհրաժեշտ դրամական միջոցների ձևավորման և ծախսման որոշակի ժամանակահատվածի ֆինանսական ծրագիր է
։ 
Բյուջեի եկամուտներն ու ծախսերը  կարող են հաշվարկվել տարբեր մեթոդներով: Սակայն, հատկապես կարևորվում է բյուջեի ծախսերի պլանավորման և կատարման այնպիսի մեթոդի կամ ձևաչափի ընտրությունը, որը հնարավորություն կտա մեծացնել ծախսերի կատարման և ՏԻՄ-երի լիազորությունների իրականացման վերահսկման արդյունավետությունը, գնահատել սահմանված նպատակներին համապատասխան արդյունքների ստացումը, ինչպես նաև ապահովել ՏԻՄ-երի կողմից կատարվող ծախսերի թափանցիկությունը: Բյուջետավորման այդպիսի մեթոդ կամ ձևաչափ է ԾԲ-ն: 

ԾԲ-ն ցույց է տալիս, թե ինչ արդյունքներ ձեռք կբերվեն տվյալ տարում բյուջետային ծրագրերն իրականացնելիս՝ որոշակի ռեսուրսներ ներդնելու դեպքում: 
ԾԲ-ն կառավարման մասնակցային մոտեցում է, որը կենտրոնանում է ՏԻՄ-երի գործունեության արդյունքների և շահառուների վրա դրանց ունեցած ազդեցությունների վրա: Այն ուղղված է բարելավելու կառավարման արդյունավետությունը և ՏԻՄ-երի հաշվետվողականությունը: ԾԲ-ն մատչելի և հասկանալի է համայնքի ավագանու անդամների, համայնքի բնակիչների և շահագրգիռ բոլոր կողմերի համար։
ԾԲ-ն ընդգրկում է ՀՀԶԾ-ի իրականացման տվյալ տարվա ՏԱՊ-ը և արտացոլում է կապը ՀՀԶԾ-ի ֆինանսավորման և դրա իրականացումից ակնկալվող արդյունքների միջև:

Բյուջետային ծրագրերի ղեկավարները պետք է ժամանակին ճշգրիտ տեղեկատվություն ունենան նախատեսվող միջոցառումների և ծախսերի վերաբերյալ: Այդ նպատակով ԾԲ-ում պետք է սահմանվեն միջոցառումների իրականացման պատասխանատուները, ժամկետները և արդյունքների ցուցանիշները: 

ՏԻ մակարդակում ԾԲ-ն մշակվում է թե վերևից ներքև, և թե ներքևից վերև։ Համայնքի զարգացման ռազմավարական նպատակներին և խնդիրներին հասնելու համար պահանջվող ռեսուրսները պետք է նախանշվեն ԾԲ-ում։ Այնտեղ պետք է նաև սահմանվեն արդյունքային այն ցուցանիշները, որոնց գնահատման միջոցով հնարավոր կլինի պարզել, թե արդյոք իրագործվել են այդ նպատակները և խնդիրները, և արդյոք ռեսուրսները ծախսվել են նախանշված ձևով։ Դա պետք է կատարվի համայնքի ՏԻՄ-երի, աշխատակազմի ստորաբաժանումների և համայնքային կազմակերպությունների ղեկավարների ու մասնագետների մասնակցությամբ, ինչպես նաև համայնքի ակտիվ բնակիչների,  ՔՀՄՀ կազմակերպությունների ու խմբերի ներգրավմամբ։ Մյուս կողմից, համայնքի աշխատակազմի ստորաբաժանումների ղեկավարներն ու մասնագետներն առավել լավ են պատկերացնում իրենց ոլորտում տիրող իրավիճակը: Այդ պատճառով նրանք կարող են կազմել տվյալ ոլորտի զարգացման տարեկան ծրագրի աշխատանքների կատարման առավել իրատեսական պլան։ 
2. Համայնքի ԾԲ-ի նպատակները

Համայնքի ԾԲ-ի նպատակներն ուղղված են ՏԻՄ-երի՝ օրենքով սահմանված լիազորությունների իրականացմանը։ Համայնքի ԾԲ-ն կարող է ծառայել որպես.
Պայմանագիր

Համայնքի ղեկավարը կազմում է համայնքի ԾԲ-ի նախագիծը և ներկայացնում է ավագանու քննարկմանը և հաստատմանը։ Այդպիսով փոխհամաձայնություն է հաստատվում համայնքի ավագանու և ղեկավարի միջև՝ բյուջեն համապատասխան ուղղություններով ծախսելու և սահմանված արդյունքներն ապահովելու համար: Այդ առումով, բյուջեն մի պայմանագիր է, որը կնքվում է համայնքի ներկայացուցչական և գործադիր մարմինների միջև: 
ԾԲ-ն կարելի է դիտարկել նաև համայնքի բնակչության և իշխանությունների միջև կնքվող պայմանագիր, համաձայն որի համայնքի բնակիչները պարտավորվում են բյուջե վճարել հարկեր, տուրքեր և վճարներ` համայնքի իշխանությունների կողմից որոշակի ծրագրերի և միջոցառումների իրականացման դիմաց:

Կառավարման գործիք
ԾԲ-ն քաղաքականություն մշակելու կարևոր գործիք է: Համայնքի կողմից բյուջետային միջոցների ծախսման ուղղությունների ընտրությունը համարվում է քաղաքական որոշում: Բյուջետային միջոցները բավարար չեն համայնքի բոլոր խնդիրների լուծման համար և, հետևաբար, բյուջեի ծախսման քաղաքական նպատակներից է՝ ապահովել առավելագույն արդյունքներ սահմանափակ ռեսուրսների պայմաններում: Այսինքն, ԾԲ-ն որոշում է կառավարման քաղաքականությունը:
ԾԲ-ն տարեկան աշխատանքային պլան է, որը նախանշված խնդիրների համար ապահովում է ցանկալի լուծում և հանդես է գալիս որպես գործադիր ու օրենսդիր մարմինների գործունեության համապատասխանեցման միջոց: 

Ֆինանսական հսկողության առումով, ԾԲ-ն կարող է դիտվել որպես միջոց, որով սահմանվում է կատարողի պատասխանատվության չափը: ԾԲ-ի միջոցով ապահովվում է գործադիր մարմնի կատարած ծախսերի խնայողականության և արդյունավետության նկատմամբ վերահսկողությունը:
Գործունեության ուղենիշ
ՏԻՄ-երի լիազորությունների շրջանակներում համայնքի աշխատակազմի ստորաբաժանումներից և համայնքային կազմակերպություններից ստացվող բյուջետային հայտերում նկարագրվում են առաջարկվող ծրագրերը և միջոցառումները, սահմանվում են այն ցուցանիշները, որոնց հիման վրա պետք է գնահատվեն դրանց իրականացման փաստացի արդյունքները: Դա հնարավորություն է տալիս նախանշել որոշակի առաջնահերթություններ առաջարկված ծրագրերի և միջոցառումների միջև համայնքի բյուջետավարման գործընթացի իրականացման ժամանակ: Ակնհայտ է, որ ԾԲ-ի ծրագրերի և միջոցառումների առաջնահերթությունների սահմանման և, առհասարակ, միջոցների արդյունավետ պլանավորման և կառավարման հարցերին անդրադառնալիս, կարևոր է դիտարկել նաև ԾԲ-ի եկամուտների ավելացման հնարավորությունները, քանի որ խիստ սահմանափակ եկամուտների պայմաններում նույնիսկ ավելորդ է խոսել նրանց կառավարման արդյունավետության մասին:
Հաղորդակցման միջոց
Համայնքի ԾԲ-ն հնարավորություն է տալիս բնակիչներին, համայնքային իշխանություններին, քաղաքականություն մշակողներին, հնարավոր ներդրողներին և այլ անձանց հասկանալ համայնքի հիմնախնդիրները, զարգացման հնարավորությունները և նրանց տրամադրում է անհրաժեշտ տեղեկություններ:

3. Համայնքի ԾԲ-ի սկզբունքները

Համայնքի ԾԲ-ի ձևավորման սկզբունքները համահունչ են «ՀՀ բյուջետային համակարգի մասին» ՀՀ օրենքով սահմանված հիմնական սկզբունքներին
: Դրանք են.
· ՀՀԶԾ-ի հիման վրա համայնքային նշանակության հիմնախնդիրների լուծման համար անհրաժեշտ ֆինանսական միջոցների պլանավորումը,
· պահուստային ֆոնդի ստեղծումը,
· համայնքի բյուջեի հաշվեկշռվածությունը,
· խնայողականությունը,
· արդյունավետությունը,
· հավաստիությունը և հստակությունը,
· հրապարակայնությունը:

4. Համայնքի ԾԲ-ի իրավական հիմքերը

Համաձայն «Տեղական ինքնակառավարման մասին» ՀՀ օրենքի
` «Համայնքի բյուջեն եկամուտների (մուտքերի) ձևավորման և ծախսման մեկ տարվա ֆինանսական ծրագիրն է, որը նպատակաուղղվում է ՀՀԶԾ-ի և ՏԻՄ-երի` օրենքով վերապահված լիազորությունների իրականացմանը»: 

Նմանատիպ պահանջներ են դրված նաև «Հայաստանի Հանրապետության բյուջետային համակարգի մասին» ՀՀ օրենքում
, մասնավորապես՝ «Համայնքի բյուջեի նախագիծը կազմվում է ՀՀԶԾ-ով` տվյալ բյուջետային տարվա հիմնախնդիրների լուծման համար անհրաժեշտ ֆինանսական միջոցների պլանավորման հիման վրա»։

Այսպիսով, կարելի է հետևություն անել, որ ԾԲ-ն ՀՀ ՏԻՀ-ում ներդնելու համար ՀՀ գործող օրենսդրությունը պարունակում է բավարար իրավական հիմքեր, ընդ որում, բյուջեն ուղղակիորեն կապի մեջ է դրվում ՀՀԶԾ-ի հետ:
5. Համայնքի ՀՀԶԾ-ի, ՏԱՊ-ի և ԾԲ-ի կապը
Համայնքի իրավիճակի գնահատման և ՈՒԹՀՎ վերլուծության արդյունքում ՀՀԶԾ-ում սահմանվում են համայնքի տեսլականը, ռազմավարությունը և ՀՀԶԾ-ի հիմնական նպատակները՝ ըստ ՏԻՄ-երի գործունեության բնագավառների (ոլորտների): 
ՀՀԶԾ-ի հիման վրա, ԾԲ-ին զուգահեռ, մշակվում և համայնքի ավագանու քննարկմանն ու ընդունմանն է դրվում նաև համայնքի ՏԱՊ-ը, որի նպատակներից են
՝
· համախմբել համայնքում տվյալ տարվա համար նախատեսվող բոլոր ծրագրերը և միջոցառումները ՀՀԶԾ-ով սահմանված՝ համայնքի տեսլականի և հիմնական նպատակների իրականացման շուրջ,

· շաղկապել նախատեսվող ծրագրերը և միջոցառումները դրանց իրականացման արդյունքների հետ՝ կիրառելով ՀՀԶԾ-ի ոլորտային ծրագրի «Տրամաբանական հենքը»,

· որոշակիացնել նախատեսվող ծրագրերի և միջոցառումների իրականացման ֆինանսական աղբյուրները և միջոցները, պատասխանատուները և ժամկետները,

· մշակել տվյալ տարվա ՏԱՊ-ի իրականացման ՄԳՊ-ը։
Այսպիսով, ՏԱՊ-ը և ԾԲ-ն, լինելով ՀՀԶԾ-ում սահմանված ծրագրերի իրականացման և դրանց արդյունքում սահմանված նպատակներին հասնելու կարևորագույն երկու գործիքներ, սերտորեն կապված են ինչպես ՀՀԶԾ-ի, այնպես էլ միմյանց հետ: ԾԲ-ում ներկայացվող ոլորտային նպատակները, վերջնական արդյունքները, ծրագրերը և միջոցառումները, վերջինների իրականացման ուղղակի արդյունքային ցուցանիշները պետք է անմիջականորեն բխեն ՀՀԶԾ-ից և ՏԱՊ-ից, համապատասխանեն այնտեղ սահմանված նպատակներին, ծրագրերին և արդյունքային ցուցանիշներին: 
Հետևաբար, ԾԲ-ի ծրագրային մասում ներառվող բյուջետային ծրագրերի ձևաչափերը պետք է առավելագույնս մոտեցնել ՀՀԶԾ-ում և տվյալ տարվա ՏԱՊ-ում ներառված ծրագրերի ձևաչափերին։ Միայն այդ դեպքում կարելի է պնդել, որ ՀՀԶԾ-ն և տվյալ տարվա ՏԱՊ-ը ԾԲ-ի մշակման և կառավարման ծրագրային հիմքներն են։
6. Համայնքի ԾԲ-ի կապը համայնքի աշխատակազմի կառուցվածքի, ստորաբաժանումների գործառույթների և կարողությունների հետ
Համայնքի ԾԲ-ի կառավարման հիմքում դրվող հիմնական միավորը համայնքի աշխատակազմի կառուցվածքային ստորաբաժանումն է: ԾԲ-ն պլանավորվում է համայնքի աշխատակազմի կառուցվածքին համապատասխան, իսկ ԾԲ-ի կատարման համար պատասխանատվություն են կրում աշխատակազմի ստորաբաժանումների ղեկավարները` յուրաքանչյուրն իր համապատասխան մասով: Դա նշանակում է, որ համայնքի բյուջետավարումը դադարում է դիտարկվել միայն որպես ֆինանսական պլանի կազմում և կատարում, այլ առավել կարևորվում են համայնքային ծառայությունների արդյունավետ մատուցումը և «համայնք» կազմակերպության՝ օրենքով սահմանված պարտադիր խնդիրների լուծումը: 
Այսպիսով, համայնքի աշխատակազմի կառուցվածքով և ստորաբաժանումների գործառույթներով է հիմնականում պայմանավորված ԾԲ-ի ընդհանուր կառուցվածքը, որի հարաբերական ինքնուրույն բաղադրամասերն են այսպես կոչված՝ «աշխատակազմի ստորաբաժանումների բյուջեները»` իրենց համապատասխան բյուջետային ծրագրերով:

Համայնքի ԾԲ-ի մշակումը և կառավարումը բարդ և աշխատատար գործընթաց է և, առանց համայնքի աշխատակազմի ինստիտուցիոնալ և աշխատակիցների մասնագիտական համապատասխան կարողությունների, անհնար է դրա ճիշտ կազմակերպումը և իրականացումը: 
Համայնքի աշխատակազմի ստորաբաժանումների ղեկավարները, կառավարման այլ հմտությունների հետ միասին, պետք է ունենան նաև ֆինանսների կառավարման և այդ ոլորտում որոշումների կայացման որոշակի հմտություններ: 

Համայնքի ԾԲ-ն, իր հերթին, նպաստում է համայնքի աշխատակազմի կարողությունների ամրապնդմանն ու զարգացմանը: 

Համայնքի ԾԲ-ի փաստաթուղթը կարող են կազմել համայնքի աշխատակազմի բարձր որակավորում ունեցող մի քանի մասնագետներ: Սակայն, ԾԲ-ի կազմումը համայնքի բյուջետային գործընթացի միայն առաջին փուլն է: Առավել բարդ են ԾԲ-ն քննարկելու, կատարելու, մշտադիտարկելու և գնահատելու, հաշվետվությունները կազմելու փուլերը, որտեղ արդեն պետք է ընդգրկվեն համայնքի ամբողջ աշխատակազմը և համայնքային կազմակերպությունները: 

7. Համայնքի ղեկավարին կից՝ ՀՀԶԾ-ի և ԾԲ-ի կառավարման գծով ԽՄ-ի ստեղծումը և գործունեության կանոնակարգումը

ՀՀԶԾ-ի կամ տարեկան բյուջեի կառավարման (կազմման, հանրային քննարկման, իրականացման (կատարման) և վերահսկման) գործընթացներում համայնքի բնակիչների մասնակցությունն ապահովելու համար համայնքի ղեկավարի առաջարկությամբ և համայնքի ավագանու որոշմամբ ձևավորվում է համայնքի ղեկավարին կից ԽՄ
: 

ԽՄ-ի վրա դրվում է ՀՀԶԾ-ի, ՏԱՊ-ի և ԾԲ-ի մշակման, քննարկման, իրականացման, մոնիթորինգի և գնահատման գործընթացներին հանրային մասնակցությունը կազմակերպելու և համակարգելու աշխատանքների կատարման պատասխանատվությունը՝ ՏԻՄ-երի գործունեության բոլոր բնագավառներում: 

ԽՄ-ի գործունեությունը կանոնակարգվում է համայնքի ավագանու որոշմամբ ընդունված համապատասխան կարգով: 
Համայնքի բնակիչների ավելի լայն շերտեր ներգրավելու նպատակով կարող են ձևավորվել նաև ՀԱԽ-եր՝ ըստ համայնքի ղեկավարի՝ օրենքով սահմանված գործունեության բնագավառների (ոլորտների) կամ դրանց խմբերի, ըստ համայնքի կազմում ընդգրկված բնակավայրերի կամ առանձին թաղամասերի: 
8. Համայնքի ԾԲ-ի գործընթացը

Համայնքի ԾԲ-ի գործընթացի փուլերը
Համայնքի ԾԲ-ի գործընթացի իրականացումը պայմանականորեն կարելի է բաժանել երեք հիմնական փուլերի (գծապատկեր 1)։ 

ԾԲ-ի գործընթացի նշյալ փուլերից յուրաքանչյուրն իր մեջ ներառում է իրար հաջորդող գործողությունների որոշակի հերթականություն: Այդ գործողությունների մի մասն ունի օրենքով հաստատված կատարման ժամանակացույց և պարտադիր է բոլոր համայնքների համար:

ԾԲ-ի պլանավորման փուլի աշխատանքներն սկսվում են պլանավորվող տարվան նախորդող տարվա կեսին և ավարտվում ԾԲ-ի հաստատմամբ: Այս գործընթացին աջակցելու նպատակով ՀՀ ՖՆ-ն մշակում ու ՏԻՄ-երին է տրամադրում մեթոդական ցուցումներ և ուղեցույցներ:

Այս փուլով նախատեսվող աշխատանքների շարքում հատուկ ուշադրության է արժանի ԾԲ-ի նախագծի հանրային քննարկումները, որոնք բնակչության մասնակցության և ԾԲ-ի գործընթացի թափանցիկության ապահովման կարևոր միջոց են: 

Գծապատկեր 1. Համայնքի ԾԲ- գործընթացի փուլերը

ԾԲ-ի կատարման և վերահսկման փուլի տևողությունը համընկնում է ամբողջ բյուջետային գործընթացի տևողության հետ: Եթե ԾԲ-ի կատարման տևողությունը կազմում է 12 ամիս, որի սկսվելու և ավարտվելու ժամկետներն ամբողջապես համընկնում են տվյալ բյուջետային տարվա հետ (հունվարի 1-ից դեկտեմբերի 31-ը), ապա ԾԲ-ի վերահսկումը կատարվում է ԾԲ-ի ինչպես կատարման, այնպես էլ պլանավորման, աուդիտի ու գնահատման փուլերում:

ԾԲ-ի աուդիտի և գնահատման փուլն սկսվում է բյուջետային տարվա ավարտին հաջորդող օրվանից: Ըստ օրենքի, բյուջեի կատարման տարեկան հաշվետվությունը համայնքի ղեկավարն ավագանուն պետք է ներկայացնի ոչ ուշ, քան մինչև հաշվետու բյուջետային տարվան հաջորդող տարվա մարտի 1-ը, իսկ ավագանին պետք է այն հաստատի ոչ ուշ, քան մինչև հաշվետու բյուջետային տարվան հաջորդող տարվա մարտի 20-ը
:
Համայնքի բյուջետային գործընթացի մասնակիցները

Համայնքի բյուջետային գործընթացի մասնակիցներին պայմանականորեն կարելի է բաժանել երկու խմբի` համայնքային և արտահամայնքային դերակատարներ (գծապատկեր 2): 
Համայնքային դերակատարները` բյուջետային գործընթացի հիմնական մասնակիցներն են, որոնք ընդունում են բյուջետային վերջնական որոշումներ և ապահովում են բյուջետային գործընթացի իրականացումը: Այդ աշխատանքները, մասնավորապես` ԾԲ-ի մշակման, քննարկման, հաստատման ու կատարման գործընթացներն իրականացվում են համայնքի բազմաթիվ պաշտոնատար անձանց ջանքերով, որոնց դերերը բաժանվում են երեք հիմնական «գործող անձանց» միջև.
· համայնքի ավագանի,
· համայնքի ղեկավար և աշխատակազմ,
· համայնքի բնակչություն (այդ թվում՝ ՔՀՄՀ, ակտիվ բնակիչներ և այլն):

Գծապատկեր 2. Համայնքի  բյուջետային գործընթացի մասնակիցները








Համայնքի ավագանի
Ավագանու անդամները պետք է առավելագույնս ներգրավվեն ԾԲ-ի մշակման, բյուջետային ծախսերի ուղղվածության ու դրանց առաջնահերթությունների սահմանման գործընթացում: Հաստատելով ԾԲ-ն՝ համայնքի ավագանին հաստատում է համայնքային ծառայությունների մատուցմանն առնչվող՝ համայնքի ղեկավարի կողմից ներկայացվող քաղաքականությունը: Համայնքի ԾԲ-ի կատարման ամբողջ ընթացքում համայնքի ավագանին իրավասու է վերահսկողություն իրականացնել բյուջետային ցանկացած գործառնության նկատմամբ, հաշվետվություններ պահանջել կատարված ծախսումների, ստացված արդյունքների վերաբերյալ և այլն: 

Համայնքի ղեկավար 

Համայնքի ղեկավարը բյուջետային գործընթացի հիմնական դերակատարն է: Նրա գործունեությունն այս բնագավառում կանոնակարգված է օրենքով և ներառում է հիմնականում հետևյալ գործառույթները`

· կազմել և ավագանու քննարկմանը ներկայացնել ԾԲ-ի նախագիծը,
· հանդես գալ բյուջետային ուղերձով,
· ապահովել ավագանու կողմից հաստատված ԾԲ-ի կատարումը և ԾԲ-ով նախատեսված ծրագրերի և միջոցառումների արդյունքների ձեռքբերումը,
· ավագանուն ներկայացնել ԾԲ-ի կատարման վերաբերյալ հաղորդումներ, հաշվետվություններ, հիմնավորումներ ու բացատրություններ,
· ապահովել բյուջետային գործընթացի մասնակցայնությունը, հրապարակայնությունն ու թափանցիկությունը:
Համայնքի ղեկավարի պարտականությունների մեջ են մտնում նաև ԾԲ-ի կատարման ապահովմանն ուղղված միջոցների արդյունավետ օգտագործումը, աշխատանքների համակարգումը և ֆինանսական հսկողության ապահովումը:

Համայնքի ղեկավարը սահմանում է բյուջետային քաղաքականության հիմնական ուղղությունները և կազմակերպում է բյուջետային ամբողջ գործընթացը: Նա քննության է առնում ստացված բոլոր հայտերը և սահմանում բյուջետային գերակայությունները՝ հաշվի առնելով համայնքում առկա հիմնահարցերը և հնարավոր ֆինանսական դժվարությունները:

Համայնքի ղեկավարը, բյուջետային գործընթացի մասնակցայնությունը, հրապարակայնությունը և թափանցիկությունն ապահովելու նպատակով, կազմակերպում է ԾԲ-ի (նախագծի և (կամ) կատարողականի) աշխատանքային, հանրային բաց լսումներ և քննարկումներ, պատրաստում և հրատարակում է ԾԲ-ի հակիրճ տարբերակը, բյուջետային տեղեկատու այլ նյութեր, կարող է կիրառել բնակիչների մասնակցության այլ միջոցներ:

Ֆինանսական բաժնի պետ
Համայնքի աշխատակազմի ֆինանսական բաժնի պետը՝ 
· կազմում է բյուջետային օրացույցը և կազմակերպում է բյուջետային ամբողջ գործընթացը,
· բյուջետային գործընթացի ընթացքում մեթոդական օգնություն է ցուցաբերում համայնքի աշխատակազմի ստորաբաժանումներին ու համայնքային կազմակերպություններին, շահագրգիռ այլ կողմերին,
· կանխատեսում է հաջորդ բյուջետային տարվա մուտքերը,
· համակարգում և հսկում է բյուջեի կատարման ընթացքը,
· ապահովում է բյուջետային ծախսերի հաշվապահական հաշվառումը և ֆինանսական հաշվետվությունների ժամանակին կազմումը և ներկայացումը,
· կատարում է ֆինանսական վերլուծություններ՝ համայնքի ֆինանսատնտեսական փոփոխությունները և միտումները կանխատեսելու նպատակով,
· համայնքի ղեկավարին ներկայացնում է որոշումների նախագծեր:

Համայնքի աշխատակազմ և համայնքային կազմակերպություններ 

Համայնքի աշխատակազմի բաժինների ղեկավարները և առանցքային պաշտոնյաները պետք է ի սկզբանե ներգրավված լինեն ԾԲ-ի մշակմանը և հետագայում դրա կատարմանն առնչվող բոլոր աշխատանքներին:

ԾԲ-ի կարևորագույն առանձնահատկություններից մեկն այն է, որ բյուջետային գործընթացի հիմնական ծանրաբեռնվածությունը կրող ֆինանսական բաժնից որոշակի աշխատանքներ տեղափոխվում են աշխատակազմի այլ բաժինների և համայնքային ծառայությունների մատուցումը համակարգող պաշտոնյաների վրա՝ ֆինանսական բաժնին վերապահելով հիմնականում համակարգման, խորհրդատվական, մեթոդաբանական և ֆինանսական գործառույթները: Այդպիսի պայմաններում համայնքի աշխատակազմի բաժինների և համայնքային կազմակերպությունների ղեկավարները և մասնագետներն իրականացնում են հետևյալ հիմնական աշխատանքները`

· հավաքագրում, խմբավորում ու վերլուծում են իրենց ոլորտին առնչվող տեղեկատվությունը,
· տեղեկատվության վերլուծության արդյունքում գնահատում են իրենց ոլորտում առկա իրավիճակը և ձևակերպում ոլորտի հիմնախնդիրները,
· բացահայտված հիմնախնդիրներին համապատասխան՝ առաջադրում են իրենց ոլորտի հիմնական նպատակները, վերջնական արդյունքները և դրանց հասնելու համար կոնկրետ ծրագրերը և միջոցառումները,
· սահմանում են ոլորտի ծրագրերի և միջոցառումների իրականացումից ստացվող ուղղակի արդյունքների ցուցանիշները և դրանց թիրախային արժեքները,
· իրականացնում կամ հսկում են ԾԲ-ով նախատեսված իրենց ծրագրերը և միջոցառումները,
· պարբերաբար համեմատում և վերլուծում են իրականացվող ծրագրերի նպատակները, թիրախային և փաստացի ստացված արդյունքները, հաշվետվություններ են ներկայացնում ԾԲ-ի միջոցների օգտագործման վերաբերյալ:

Համայնքի բնակիչներ (այդ թվում՝ ՔՀՄՀ-ի կազմակերպություններ և խմբեր, ակտիվ բնակիչներ և այլն)
Համայնքի բնակիչները համայնքի ԾԲ-ով իրականացվող աշխատանքների հիմնական շահառուներն են և չեն կարող անմասն մնալ բյուջետային գործընթացին: Համայնքի աշխատակազմի և համայնքային կազմակերպությունների կողմից մատուցվող ծառայություններն ուղղված են համայնքի բնակիչների կամ նրանց առանձին խմբերի խնդիրների լուծմանը: 

Արտահամայնքային դերակատարները` համայնքի բյուջետային գործընթացի այն մասնակիցներն են, որոնք չեն ազդում համայնքի բյուջետային որոշումների ընդունման վրա, սակայն ունեն խորհրդատվական ու մեթոդական օժանդակության, վերահսկման և այլ գործառույթներ: Այս առումով առավել ակտիվ դերակատարում ունեն մարզպետարանների համապատասխան աշխատակիցները, որոնք տրամադրում են ինչպես մեթոդական և խորհրդատվական օժանդակություն, այնպես էլ անհրաժեշտ տեղեկատվություն պետական բյուջեի և դոնոր կազմակերպությունների միջոցների հաշվին նախատեսվող ծրագրերի և միջոցառումների վերաբերյալ: 
Գծապատկեր 3-ում ներկայացված են համայնքի բյուջետային գործընթացի մասնակիցների դերակատարումները՝ ըստ այդ գործընթացի փուլերի։ 
Գծապատկեր 3. Համայնքի բյուջետային գործընթացի մասնակիցների դերերը՝ ըստ նրանց գործողությունների
Գործողություններ                          Մասնակիցներ                                 Գործողություններ





9. Համայնքի ԾԲ-ի մուտքերի վերլուծությունը, գնահատումը և կանխատեսումը

Համայնքի ԾԲ-ի ծրագրերը և միջոցառումները սահմանելու համար անհրաժեշտ է հնարավորինս ճշգրիտ վերլուծել, գնահատել և կանխատեսել համայնքի ԾԲ-ի մուտքերը:

Համայնքի ԾԲ-ի մուտքերի կանխատեսումը ենթադրում է դրանց աղբյուրների տեսակների և այլընտրանքների՝ նախորդ տարվա ցուցանիշների վերլուծություն, ընթացիկ տարվա ցուցանիշների գնահատում և պլանավորվող տարվա ցուցանիշների կանխատեսում:

Համայնքի ԾԲ-ի մուտքերի նախորդ և ընթացիկ տարվա ցուցանիշների վերլուծության և գնահատման նպատակով ուսումնասիրվում են մուտքերի՝ առանձին տեսակների գծով պլանավորված ցուցանիշների փաստացի կատարման մակարդակները, մուտքերի փաստացի ցուցանիշների աճի տեմպերը, ընդհանուր մուտքերի կազմում դրանց առանձին տեսակների բաժնեմասերը և այլն: 

Համայնքի ԾԲ-ի մուտքերի կանխատեսումն իրականացվում է երկու մասով՝ 

· վարչական բյուջեի մուտքերի կանխատեսում,
· ֆոնդային բյուջեի մուտքերի կանխատեսում:

Համայնքի ԾԲ-ի մուտքերի կանխատեսման ժամանակ  պետք է խստորեն առաջնորդվել համայնքի բյուջեին ամրագրված եկամուտներին և հավելուրդին / պակասուրդի ֆինանսավորման աղբյուրներին առնչվող հարաբերությունները կարգավորող ՀՀ օրենսդրությամբ
: 
Բյուջեի եկամուտների կանխատեսման ժամանակ հաշվի են առնվում միտումների վրա ազդող այնպիսի գործոններ, ինչպիսիք են եկամտային բազայում սպասվող, հարկերի, տուրքերի ու վճարների դրույքաչափերի, եկամուտների հավաքագրման վարչարարության, օրենսդրական ու ժողովրդագրական և բնակչության կենսամակարդակի ու համայնքային ծառայությունների պահանջարկի փոփոխությունները: 
Համայնքի ԾԲ-ն՝ ուղղված լինելով բյուջետային ծախսերի կառավարման արդյունավետության և թափանցիկության բարձրացմանը, չի ենթադրում համայնքի բյուջեի մուտքերի վերլուծության, գնահատման և կանխատեսման նոր մեթոդների և գործիքակազմի կիրառում: ԾԲ-ի դեպքում կիրառվում են համայնքի բյուջեի մուտքերի վերլուծության, գնահատման և կանխատեսման ընդունված և կիրառվող մոտեցումները, մեթոդները և ձևաչափերը:
10. Համայնքի ԾԲ-ի կառուցվածքը
Համայնքի ԾԲ-ի ընդհանուր կառուցվածքը պայմանականորեն կարելի է բաժանել երկու մասի՝ ծրագրային և ֆինանսական (գծապատկեր 4): 

Գծապատկեր 4. Համայնքի ԾԲ-ի ընդհանուր կառուցվածքը և կապը ՀՀԶԾ-ի ու ՏԱՊ-ի հետ








Ծրագրային մասը ներառում է ոլորտային ծրագրերի նպատակները և վերջնական արդյունքները, ծրագրերը և միջոցառումները, ինչպես նաև միջոցառումների իրականացման ուղղակի արդյունքների ցուցանիշները: Ծրագրային մասում ներկայացվող տեղեկատվությունը համապատասխանում է ՀՀԶԾ-ի և ՏԱՊ-ի համապատասխան ցուցանիշներին: 

Ֆինանսական մասում ներկայացվում են համայնքի ավանդական (ծախսային) բյուջեի 6 հատվածները
: 

Համայնքի ԾԲ-ի ծրագրերի նպատակները և վերջնական արդյունքները
Ծրագրի նպատակը՝ համայնքի կարգավիճակով և առաքելությամբ պայմանավորված, այն ցանկալի արդյունքն է, որին ձգտում է հասնել համայնքը տվյալ ծրագիրն իրականացնելիս:

Ծրագրի նպատակն արտացոլում է համայնքային այն խնդիրը, որի լուծմանն ուղղված է տվյալ ծրագիրը: 

Երբեմն ծրագրի նպատակը կարող է համընկնել ոլորտի նպատակի հետ այն դեպքում, երբ տվյալ ոլորտում նախատեսվում է ընդամենը մեկ ծրագիր: 

Նպատակը պետք է լինի իրագործելի և իրատեսական, որին հնարավոր կլինի հասնել անհրաժեշտ ռեսուրսների ներդրմամբ տվյալ ծրագրի իրականացման միջոցով:  

Նպատակի ձևակերպումը պետք է լինի հնարավորինս սեղմ՝ ամփոփված 1 նախադասության մեջ: Նպատակը պետք է ձևակերպել այնպես, որ այն չպարունակի դրան հասնելու հետ կապված միջոցառումների, մեթոդների մասին նշումներ: 

	Ներդիր 1. Համայնքի ԾԲ-ի ծրագրերի նպատակների օրինակներ
· Ունենալ համայնքային ծառայությունների մատուցման արդյունավետ, թափանցիկ կառավարման համակարգ

· Համայնքը դարձնել մաքուր և հրապուրիչ
· Համայնքը դարձնել լուսավոր ու անվտանգ
· Բարելավել համայնքում նախադպրոցական կրթության ծառայության մատուցման պայմանները


Ծրագրի վերջնական արդյունքը սոցիալական, տնտեսական և շրջակա միջավայրի այն փոփոխություններն են, որոնց ձգտում է հասնել համայնքը հանրության համար ծրագրի միջոցառումների տեսքով սահմանված միջամտությունների միջոցով: 
Բացի ծրագրի վերջնական արդյունքի սահմանումից, կարևոր է սահմանել նաև վերջնական արդյունքի ցուցանիշները և դրանց արժեքները: Ծրագրի միևնույն նպատակին կարող են համապատասխանել մեկ կամ մի քանի վերջնական արդյունքի ցուցանիշներ: Վերջնական արդյունքի ցուցանիշները պետք է լինեն որոշակի, չափելի և ստուգելի, իրատեսական, բովանդակալից, իմաստալից և օգտակար՝ արտացոլելով կարևոր տեղեկատվություն: 

	Ներդիր 2. Համայնքի ԾԲ-ի ծրագրի վերջնական արդյունքի ցուցանիշների օրինակներ

Ծրագրի նպատակ: Ապահովել համայնքում նախադպրոցական կրթության ծառայության հասանելիությունը և բարձրացնել մատուցվող ծառայության որակը:

Ծրագրի վերջնական արդյունք: Համայնքում նախադպրոցական կրթության ծառայությունը հասանելի է շահառուների մեծամասնությանը և բարձրացել է մատուցվող ծառայության որակը:

Ծրագրի վերջնական արդյունքի ցուցանիշ: 1. Համայնքում մատուցվող նախադպրոցական կրթության ծառայության հասանելիությունը համայնքի բնակիչներին: Ցուցանիշի արժեք: բնակչության 80 %-ին: 

Ծրագրի վերջնական արդյունքի ցուցանիշ: 2. Ջեռուցվող ՆՈՒՀ-երի թիվը: Ցուցանիշի արժեք: 6 ՆՈՒՀ: 

Ծրագրի վերջնական արդյունքի ցուցանիշ: 3. 5 ՆՈՒՀ-երում նորացված փափուկ գույքով ապահովված խաղասենյակների թիվը: Ցուցանիշի արժեք: 8 խաղասենյակ: 


 Ծրագրի վերջնական արդյունքների վրա կարող են ազդել բազմաթիվ գործոններ, ինչպիսիք են, օրինակ, երկրի ընդհանուր տնտեսական և սոցիալական վիճակը, ժողովրդագրական ցուցանիշների փոփոխությունները և այլն: Հաճախ դժվար է միանշանակ որոշել, թե կոնկրետ ծրագրի իրականացումը  ինչպես է ազդել կամ նպաստել տվյալ վերջնական արդյունքի ձևավորմանը: Սա նշանակում է, որ, թեև համայնքը պլանավորում է ծրագրի վերջնական արդյունքները, հետամուտ է լինում դրանց ձեռքբերմանը, սակայն կարող է ամբողջությամբ չհասնել վերջնական արդյունքների ձեռքբերմանը: 

Համայնքի ԾԲ-ի ծրագրերը, դրանց  նպատակները և վերջնական արդյունքները ներկայացվում են հավելված 2-ում սահմանված ձևաչափի (աղյուսակի) միջոցով: 

Համայնքի ԾԲ-ի ծրագրերի վերջնական արդյունքների ցուցանիշները ներկայացվում են հավելված 3-ում սահմանված ձևաչափի (աղյուսակի) միջոցով: 

Համայնքի ԾԲ-ի ծրագրերը և միջոցառումները
Համայնքի ԾԲ-ի ծրագիրը միևնույն վերջնական արդյունքին հասնելուն ուղղված միջոցառումների տրամաբանական խմբավորումն է: 

Համայնքի ԾԲ-ի ծրագրի միջոցառումը համայնքի միջամտությունն է, որը կարող է հանդես գալ ՏԻՄ-երի, համայնքային կամ այլ կազմակերպությունների կողմից ծառայությունների մատուցման, աշխատանքների կատարման, ապրանքների կամ տրանսֆերտների տրամադրման, ոչ ֆինանսական (կապիտալ) և ֆինանսական ակտիվների ստեղծման (ձեռք բերման) կամ օտարման, ինչպես նաև օրենքով սահմանված այլ ձևերով: 

Ծրագրի միջոցառումների մակարդակում նպատակներ և վերջնական արդյունքներ չեն սահմանվում:

Ծրագրի միջոցառումները համայնքի ԾԲ-ի հիմնական կառուցվածքային միավորներն են: Միջոցառումների մակարդակում են կատարվում համայնքի բյուջեի ֆինանսական միջոցների հատկացումները և սահմանվում ուղղակի արդյունքային ցուցանիշները: 

Բյուջետային ծրագրերի շրջանակներում կարող են իրականացվել իրենց բնույթով և ազդեցությամբ տարբեր տիպի միջոցառումներ, ինչպիսիք են, օրինակ, ծառայությունների մատուցման, տրանսֆերտների տրամադրման, ոչ ֆինանսական (կապիտալ) ակտիվների գծով, վարկերի կամ փոխառությունների մարման միջոցառումները և այլն: Միևնույն ծրագրի շրջանակներում կարող են իրականացվել սահմանված վերջնական արդյունքին հասնելուն ուղղված տարբեր բնույթի (ծառայությունների մատուցում, տրանսֆերտների տրամադրում և այլն) միջոցառումներ:

Համայնքի ԾԲ-ի ծրագրերը և միջոցառումները պետք է ձևակերպվեն այնպես, որ լինեն հնարավորինս կարճ, տեղեկացնող և հնարավորություն տան տարբերել նրանց այլ ծրագրերից և միջոցառումներից: 
	Ներդիր 3. Համայնքի ԾԲ-ի ծրագրերի և միջոցառումների օրինակներ

Ծրագիր 01. Աղբահանության ծառայության մատուցում համայնքի կազմի մեջ մտնող բոլոր բնակավայրերում

Ծրագրի միջոցառումներ

Միջոցառում 01. «Կոմունալ տնտեսություն» ՀՈԱԿ-ի կողմից մատուցվող աղբահանության ծառայության ընթացիկ մակարդակի պահպանություն 

Միջոցառում 02. Աղբամանների ձեռբերում և տեղադրում համայնքի կազմի մեջ մտնող բոլոր բնակավայրերում

Ծրագիր 02. Համայնքում նախադպրոցական կրթության ծառայության մատուցում և որակի բարձրացում 

Ծրագրի միջոցառումներ

Միջոցառում 01. «Արևիկ» նախակրթարանի կողմից մատուցվող ծառայությունների ընթացիկ մակարդակի պահպանություն

Միջոցառում 02. «Արևիկ» նախակրթարանի շենքի տանիքի վերանորոգում

Միջոցառում 03. «Հովիկ» նախակրթարանի կողմից մատուցվող ծառայությունների ընթացիկ մակարդակի պահպանություն

Միջոցառում 04. «Հովիկ» նախակրթարանի սանհանգույցի վերանորոգում


«Համայնքի ՏԱՊ-ի մշակման մեթոդական ուղեցույցում» համապատասխանություն է սահմանվել համայնքի պարտադիր խնդիրների, համայնքի ղեկավարի լիազորությունների բնագավառների և համայնքի բյուջեի ծախսերի գործառական դասակարգման բաժինների միջև: Համայնքի ԾԲ-ի ծրագրերը սահմանվում են ոչ թե օրենքով սահմանված՝ համայնքի ղեկավարի լիազորությունների բնագավառներում, այլ բյուջետային դասակարգման հետևյալ բաժիններում (ոլորտներում). 
1. Ընդհանուր բնույթի հանրային ծառայություններ 

2. Պաշտպանություն

3. Հասարակական կարգ, անվտանգություն և դատական գործունեություն

4. Տնտեսական հարաբերություններ 

5. Շրջակա միջավայրի պաշտպանություն

6. Բնակարանային շինարարություն և կոմունալ ծառայություն

7. Առողջապահություն

8. Հանգիստ, մշակույթ և կրոն

9. Կրթություն

10. Սոցիալական պաշտպանություն

11. Հիմնական բաժիններին չդասվող պահուստային ֆոնդեր:

	Ներդիր 4. Համայնքի բյուջեի պահուստային ֆոնդերը
Համայնքի վարչական և ֆոնդային բյուջեների պահուստային ֆոնդերը նախատեսված են տարվա ընթացքում առաջացող անկանխատեսելի ծախսերի ֆինանսավորման համար: Սա նշանակում է, որ պլանավորման փուլում հնարավոր չէ սահմանել, թե այդ միջոցների հաշվին կոնկրետ ինչ ծրագրեր և միջոցառումներ կիրականացվեն: Ուստի, այս ծախսերին համապատասխան ծրագրեր և միջոցառումներ չեն պլանավորվում: Միայն նշվում են պահուստային ֆոնդերի գումարների չափերը՝ պարզապես համայնքի բյուջեի բոլոր ծախսերը համապատասխան ձևաթղթերում ամբողջական կերպով արտացոլելու նպատակով: 


Յուրաքանչյուր ոլորտում կարող է սահմանվել մեկ կամ մի քանի ծրագիր:
Համայնքի ԾԲ-ի ծրագրերը սահմանելիս անհրաժեշտ է ուղղորդվել հետևյալ սկզբունքներով.
· Բոլոր ծրագրերը պետք է հստակ կապվեն որևէ նպատակի և վերջնական արդյունքի հետ: Չի կարող լինել նպատակ առանց համապատասխան ծրագրի և չի կարող լինել ծրագիր, որը չի առնչվում որևէ նպատակի: 
· Միևնույն ծրագրում պետք է ներառվեն ծրագրի տվյալ նպատակին և վերջնական արդյունքին ուղղված բոլոր տեսակի միջոցառումները՝ անկախ նրանց տեսակից, հետևաբար նաև ծախսերի բնույթից (ընթացիկ, կապիտալ): Այսինքն, միևնույն ծրագրում կարող են ներառվել ծառայությունների մատուցման, տրանսֆերտների տրամադրման, ոչ ֆինանսական (կապիտալ) ակտիվների գծով կամ այլ տեսակի միջոցառումներ: 
· Բոլոր միջոցառումները պետք է ներառվեն որևէ ծրագրում, չեն կարող լինել այնպիսի միջոցառումներ, որոնք չեն ներառվել որևէ ծրագրում: 

· Յուրաքանչյուր միջոցառում պետք է ներառվի միայն մեկ ծրագրում, միևնույն միջոցառումը չպետք է ընդգրկվի տարբեր ծրագրերում:
· Համայնքի բյուջեի ծախսերի՝ ըստ գործառական դասակարգման յուրաքանչյուր ոլորտի համար սահմանվում են առանձին ծրագրեր: Տարբեր ոլորտների միջոցառումները չեն կարող ընդգրկվել միևնույն ծրագրի կազմում: 

Համայնքի ԾԲ-ի ծրագրի միջոցառումները սահմանելիս անհրաժեշտ է ուղղորդվել հետևյալ սկզբունքներով.

· Ծրագրի միջոցառումները պետք է լինեն էական, ինչը նշանակում է, որ միջոցառումը պետք է նախատեսվի ծախսերի խոշոր մակարդակում կամ լինի ներկայացման համար արժանի տեղեկատվություն: Դա նշանակում է, որ որպես միջոցառում պետք է ձևակերպել, օրինակ, արտադպրոցական դաստիարակության որևէ հիմնարկի պահպանությունը, որը կներառի այս հիմնարկի պահպանության հետ կապված բոլոր ծախսերը և ոչ թե միայն, օրինակ, ծախսված էլեկտրաէներգիայի վարձը կամ ձեռք բերված գրասենյակային պարագաների ծախսը: 
· Ծրագրի միջոցառումներն իրենց բնույթով պետք է լինեն համասեռ և համանման: Այսինքն, տարբեր բնույթի միջամտությունները և ծախսերը (ծառայությունների մատուցում, տրանսֆերտների տրամադրում, ոչ ֆինանսական ակտիվների գծով ծախսեր և այլն) չպետք է համախմբվեն մեկ ընդհանուր միջոցառման ներքո և պետք է ներկայացվեն որպես առանձին միջոցառումներ: Դա նշանակում է, որ, օրինակ, համայնքի մշակույթի տան պահպանության և կապիտալ նորոգման աշխատանքները և ծախսերը պետք է ներկայացվեն որպես առանձին միջոցառումներ: 

· Ծրագրի միջոցառումները պետք է կապվեն ծրագրի նպատակի և վերջնական արդյունքի հետ և անմիջականորեն ուղղված լինեն դրանց ապահովմանը:
· Սահմանված բոլոր միջոցառումները միասին վերցրած պետք է ներկայացնեն համայնքի բյուջեի միջոցների հաշվին կատարվող ֆինանսավորումն ամբողջությամբ, բացառությամբ պահուստային ֆոնդերի միջոցների: Այլ կերպ ասած, համայնքի բյուջեում չպետք է լինի որևէ ծախս, որի համար միջոցառում և հետևաբար նաև ծրագիր սահմանված չէ: 

· Ծրագրի միջոցառումները պետք է սահմանվեն այնպես, որ հնարավոր լինի որոշել և հստակ կերպով արտացոլել դրանց ֆինանսական արժեքը բյուջեի պլանավորման և կատարման փուլերում: 

· Միևնույն միջոցառման մեջ չեն կարող ընգրկվել տարբեր սուբյեկտների կողմից իրականացվող միջոցառումները:

· Ծրագրի միջոցառումները պետք է սահմանել և խմբավորել այնպես, որ հնարավոր լինի արդյունավետ կերպով կառավարել դրանք բյուջեի պլանավորման, կատարման, վերահսկման, հաշվետվություն ներկայացնելու, մշտադիտարկման ու գնահատման փուլերում: Միջոցառումների կառուցվածքը և դասակարգումը պետք է լինի այնպիսին, որ դրանց կառավարումը չլինի չափից ավելի ծախսատար և ժամանակատար: Միջոցառումները սահմանելու և խմբավորելու հետ կապված ծախսերը չպետք է գերազանցեն այն օգուտները, որոնք ակնկալվում են ստանալ ԾԲ-ի ներդրման արդյունքում բարելավված տեղեկատվությունից: 

· Ոչ մի բյուջետային ծախս չի կարող կրկնակի ներկայացվել, այլ կերպ ասած՝ չի կարող ընդգրկվել մեկից ավելի միջոցառման մեջ:

· Ծրագրի միջոցառումները պետք է ներկայացնել այնպես, որ հնարավոր լինի առանձնացնել առանձին միջոցառումների գծով ծախսերը և ղեկավարման պատասխանատվությունը: 
Համայնքի բյուջեից կատարվող ծախսերի մի մասն ուղղվում է համայնքի բնակիչներին ծառայությունների մատուցմանը, աշխատանքների կատարմանը, տրանսֆերտների տրամադրմանը և այլն և հեշտությամբ կատարվում է դրանց արժեքի հաշվարկում: Նման ծախսերի գծով հեշտությամբ ձևակերպվում են ծրագրեր և միջոցառումներ: Կան նաև որոշակի ծախսեր, որոնք դժվար է վերագրել այս կամ այն ծրագրին և միջոցառմանը, սակայն առանց որոնց հնարավոր չէ կազմակերպել որևիցե ծրագրի և միջոցառման իրականացում: Դրանք վարչական բնույթի ծախսերն են (օրինակ, համայնքի ղեկավարի աշխատավարձը, համայնքապետարանի վարչական շենքի պահպանման հետ կապված ծախսերը և այլն): Այդ ծախսերի գծով կարող են սահմանվել վարչական բնույթի ծրագրեր և միջոցառումներ: Նման ծրագրերի նպատակը համայնքի կողմից իրականացվող այլ բյուջետային ծրագրերի և միջոցառումների արդյունավետ իրականացման ապահովումն է: 

	Ներդիր 5. Վարչական բնույթի ծրագրի և միջոցառումների օրինակ

Ծրագիր 01. Համայնքի արդյունավետ կառավարում

Ծրագրի միջոցառումներ

Միջոցառում 01. Համայնքի աշխատակազմի պահպանություն 

Միջոցառում 02. Համայնքապետարանի վարչական շենքի աշխատասենյակների գույքի արդիականացում

Միջոցառում 03. Համայնքային ծառայողների վերապատրաստում


Համայնքի ԾԲ-ի միջոցառումների արդյունքային ցուցանիշները
Համայնքի ԾԲ-ի միջոցառումների արդյունքային ցուցանիշները՝ բյուջետային ծրագրերով նախատեսված միջոցառումների իրականացման արդյունքների չափման միավորներ են, որոնք արտացոլում են առաջընթացը ծրագրերի նպատակներին հասնելու առումով: Արդյունքային ցուցանիշները հանդիսանում են ոչ ֆինանսական ցուցանիշներ:
Համայնքի ԾԲ-ի միջոցառումների արդյունքային ցուցանիշները սահմանվում են ոչ թե ծրագրերի, այլ դրանց բաղադրիչների՝ միջոցառումների մակարդակում: Միջոցառման ոչ ֆինանսական ցուցանիշները ներկայացնում են միջոցառման չափելի այն տեղեկատվությունը, որի միջոցով կարելի է գնահատել այն: 
Արդյունքային ցուցանիշների սահմանումը և օգտագործումը ՏԻՄ-երին հնարավորություն է տալիս ինչպես համեմատել իրենց ընթացիկ գործունեությունը նախկինում կատարվածի հետ, այնպես էլ կանխատեսել իրենց ապագա գործունեությունը հաջորդ բյուջետային տարում: Այսպես, եթե ծախսային բյուջեի պայմաններում ընդամենը մեկ տողով ներկայացվում է, թե, օրինակ, նախադպրոցական կրթության ոլորտում որքան գումար է նախատեսվում ծախսել, ապա ԾԲ-ի պայմաններում նշյալ տեղեկատվությանը զուգահեռ ներկայացվում է, թե, օրինակ, քանի երեխա է նախատեսվում կրթել և դաստիարակել, քանի աշխատող է նախատեսվում ունենալ, ինչ հաճախականությամբ է նախատեսվում սնունդ տրամադրել երեխաներին և այլն: 
ԾԲ-ի միջոցառումների իրականացման արդյունքների գնահատման նպատակով, ընդհանուր առմամբ, կիրառվում են տարբեր տեսակի ոչ ֆինանսական ցուցանիշներ: Դրանք են՝ քանակի, որակի և ժամկետի ցուցանիշները: 

Քանակի ցուցանիշներ
Քանակի ցուցանիշները չափորոշում են միջոցառման իրականացման քանակը կամ ծավալը կամ ծածկույթը և կարող են արտահայտվել ինչպես բացարձակ թվերով, այնպես էլ հարաբերական ցուցանիշներով: 
Որպես քանակի ցուցանիշների տարատեսակ կարող են հանդես գալ ծածկույթի ցուցանիշները, որոնք ցույց են տալիս, թե որքանով են իրականացված միջոցառումները հասել շահառուների թիրախային խմբերին:
	Ներդիր 6. Քանակի ցուցանիշների օրինակներ

· Մանկապարտեզ հաճախող երեխաների թիվը
· Սոցիալական աջակցություն ստացող անապահով ընտանիքների թիվը
· Մանկապարտեզ հաճախող երեխաների տեսակարար կշիռը համայնքի նախադպրոցական տարիքի երեխաների ընդհանուր թվի մեջ
· Սոցիալական աջակցություն ստացող անապահով ընտանիքների տեսակարար կշիռը համայնքի անապահով ընտանիքների ընդհանուր թվի մեջ


Որակի ցուցանիշներ

Որակի ցուցանիշներն արտացոլում են ոչ թե իրականացվող միջոցառման քանակը, ծավալը կամ ծածկույթը, այլ միջոցառման իրականացման որակական արդյունքները: Որակի ցուցանիշները կարող են դիտարկվել տարբեր տեսանկյուններից: Դրանք կարող են գնահատել միջոցառման իրականացման ազդեցությունը շահառուների տեսանկյունից՝ հիմնվելով հիմնականում հենց շահառուների կարծիքի վրա: Որակական ցուցանիշները կարող են արտացոլել նաև միջոցառման իրականացման արդյունքների համապատասխանությունը որոշակի ստանդարտներին կամ չափանիշներին՝ սահմանված օրենսդրական ակտերով, նորմերով կամ այլ փաստաթղթերով:  
	Ներդիր 7. Որակի ցուցանիշների օրինակներ

· Ծնողների կարծիքը նախադպրոցական կրթության ոլորտում մատուցվող ծառայությունների վերաբերյալ

· Աղբահանության և սանիտարական մաքրման ծառայության համապատասխանությունը «Աղբահանության և սանիտարական մաքրման մասին» ՀՀ օրենքով սահմանված պահանջներին


Ժամկետի ցուցանիշներ

Ժամկետի ցուցանիշները բնութագրում են միջոցառման իրականացման ժամկետը, տևողությունը կամ հաճախականությունը: Ժամկետի ցուցանիշները կարող են բնութագրել նաև, թե որքան արդյունավետ է իրականացվում միջոցառումը՝ շահառուների կարիքներին արագ և ժամանակին արձագանքելու իմաստով: Ժամկետի ցուցանիշները հաճախ դիտարկվում են որպես միջոցառման իրականացման արդյունքների քանակի կամ որակի տեսանկյուններից մեկը, քանի որ միջոցառման իրականացման ժամկետայնության գործոնն անմիջականորեն ազդում է միջոցառման իրականացման արդյունքների քանակի կամ որակի վրա: 
	Ներդիր 11. Ժամկետի ցուցանիշների օրինակներ

· Աղբահանության ծառայության մատուցման հաճախականությունը շաբաթվա կտրվածքով

· Փողոցները գիշերային լուսավորությամբ ապահովելու ժամերի թիվը օրական կտրվածքով


Տարբեր միջոցառումների համար կիրառվող արդյունքային ցուցանիշները տարբեր են՝ կախված այդ միջոցառումների բնույթից: Օրինակ, ծառայությունների համար կարևորվում են մատուցվող ծառայությունների քանակը, որակը, տրամադրման ժամկետը և այլն, իսկ տրանսֆերտների դեպքում կարևորվում է տրանսֆերտը ստացող շահառուների քանակը, տրամադրման հաճախականությունը և այլն: Պետք է նկատի ունենալ, որ տարբեր միջոցառումների պարագայում ոչ բոլոր տեսակի ցուցանիշներն են, որ մշտապես կիրառական են կամ կարևոր են շահառուների համար: Այդ առումով, անհրաժեշտ է յուրաքանչյուր դեպքում ընտրել ցուցանիշների այն փաթեթը, որը լավագույնս համապատասխանում է տվյալ միջոցառման բնույթին: Այդ ընտրությունը պետք է իրականցվի՝ ելնելով շահառուի տեսանկյունից դրանց կարևորությունից, ինչպես նաև այդ ցուցանիշները գնահատելու կարողությունից: ԾԲ-ի միջոցառումների արդյունքային ցուցանիշները սահմանելիս անհրաժեշտ է նաև նկատի ունենալ, որ դրանց թվի՝ չափից ավելի շատ սահմանումը կարող է տալ ոչ ցանկալի արդյունք, որոշակի շփոթմունք առաջացնել, խճճել և բարդացնել ցուցանիշների սահմանման և գնահատման աշխատանքները: Այդ պատճառով, նպատակահարմար է միջոցառման իրականացման յուրաքանչյուր ակնկալվող արդյունքի համար սահմանել խելամիտ թվով ցուցանիշներ և գնահատել դրանք: Որպես ընդհանուր կանոն, ցուցանիշների քանակը չպետք է գերազանցի միջոցառման առավել կարևոր կողմերը նկարագրելու համար անհրաժեշտ թվաքանակը:   
Համայնքի ԾԲ-ի ծրագրի միջոցառումների արդյունքային ցուցանիշները ներկայացվում են հավելված 4-ում սահմանված ձևաչափի (աղյուսակի) միջոցով: 
Համայնքի ԾԲ-ի ծրագրերի և միջոցառումների իրականացման ծախսերը

Համայնքի ԾԲ-ի ծրագրերի և միջոցառումների իրականացման ծախսերը ներկայացվում են ծախսերի՝ ըստ տնտեսագիտական դասակարգման հոդվածներով՝ հավելված 5-ում սահմանված ձևաչափի (աղյուսակի) միջոցով (ըստ Կ(Պ)ՖՎ – 2001 բյուջետային դասակարգման): 
Համայնքի ԾԲ-ի ծրագրերի և միջոցառումների կոդավորումը
Համայնքի ԾԲ-ն ենթադրում է ծրագրերի և միջոցառումների սահմանում, ինչը նշանակում է, որ համայնքի ԾԲ-ի ծախսային հոդվածների դասակարգմանը և կոդավորմանը զուգահեռ անհրաժեշտություն է առաջանում դասակարգել և կոդավորել նաև նախատեսված ծրագրերը և միջոցառումները: 

ԾԲ-ի ծրագրերի և միջոցառումների կոդավորման ժամանակ նույնությամբ պահպանվում է ծախսերի՝ գործող գործառական դասակագման կոդավորումը: Այդ մակարդակում փոփոխություններ չեն ենթադրվում: Միայն ծախսերի գործառական դասակարգման կոդերին ավելացվում են ԾԲ-ում ներառված ծրագրերի և միջոցառումների կոդերը: 

Համայնքի ԾԲ-ի ծրագրերի և միջոցառումների կոդավորման նպատակով կիրառվում է դասիչների երկու խումբ՝ 

· ծրագրային դասիչ,
· գործառական դասիչ:
Ծրագրային դասիչն իր մեջ ներառում է համայնքի ԾԲ-ի ծրագրի կոդը և դրա բաղադրիչի՝ միջոցառման կոդը: 
Ծրագրի կոդը բաղկացած է քառանիշ թվից: Քառանիշ թվի առաջին երկու նիշերն արտացոլում են ծախսերի գործառական դասակարգման այն բաժինը (ոլորտը), որի կազմում ներկայացվում է ծրագիրը: Հաջորդ երկու նիշերն արտացոլում են տվյալ բաժնի (ոլորտի) ծրագրի հերթական համարը: 

Ծրագրի միջոցառման կոդը նույնպես բաղկացած է քառանիշ թվից: Քառանիշ թվի առաջին երկու նիշերն արտացոլում են տվյալ բաժնի (ոլորտի) այն ծրագրի հերթական համարը, որի կազմում ներառված է միջոցառումը: Հաջորդ երկու նիշերն արտացոլում են տվյալ ծրագրի մեջ ներառված միջոցառման հերթական համարը: 
Յուրաքանչյուր բաժնում (ոլորտում) ծրագրերի կոդավորումն սկսվում է 01 հերթական համարից: Յուրաքանչյուր ծրագրի մեջ ներառված միջոցառումների կոդավորումը նույնպես սկսվում է 01 հերթական համարից: Այսպես, օրինակ, եթե բնակարանային շինարարության և կոմունալ ծառայության ոլորտում սահմանված է երկու ծրագիր, ապա դրանք կունենան համապատասխանաբար 01 և 02 կոդերը: Եթե հաջորդ՝ առողջապահության ոլորտում նույնպես սահմանված է երկու ծրագիր, ապա դրանք ևս կունենան համապատասխանաբար 01 և 02 կոդերը: Նույն կերպ, եթե, օրինակ, բնակարանային շինարարության և կոմունալ ծառայության ոլորտի 01 կոդն ունեցող ծրագրի կազմում սահմանված է երեք միջոցառում, ապա դրանք կունենան համապատասխանաբար 01, 02 և 03 կոդերը: Իսկ եթե 02 կոդն ունեցող ծրագրի կազմում սահմանված է միայն մեկ միջոցառում, ապա դա կունենա 01 կոդը:

Տվյալ որորտում նախատեսված ծրագրի յուրաքանչյուր միջոցառման իրականացման ծախսերի գործառական դասակարգման դասիչներն արտացոլում են այդ ծախսերի իրականացման գործառական դասակարգման համապատասխան բաժինը, խումբը և դասը (ըստ Կ(Պ)ՖՎ – 2001 բյուջետային դասակարգման): 

Այսպիսով, միջոցառման, որպես ԾԲ-ի հիմնական կառուցվածքային միավորի, իրականացման ծախսերն՝ ըստ գործառական դասակարգման, կունենան ութանիշ կոդ, որի առաջին 4 նիշը տվյալ միջոցառման կոդն է, իսկ վերջին 4-ը՝ գործառական դասակարգման ծախսերի կոդը (գծապատկեր 5): 
	Ներդիր 9. Համայնքի ԾԲ-ի ծրագրերի և միջոցառումների կոդավորման օրինակ
Ծրագրային դասիչ

Գործառական դասիչ

(Բաժին/Խումբ/Դաս)

Ծրագիր/Միջոցառում

Բաժին (Ոլորտ) 5. Շրջակա միջավայրի պաշտպանություն
05-01

Ծրագիր 01. Աղբահանության ծառայության մատուցում համայնքի կազմի մեջ մտնող բոլոր բնակավայրերում

01-01

05-1-1

Միջոցառում 01. «Կոմունալ տնտեսություն» ՀՈԱԿ-ի կողմից մատուցվող աղբահանության ծառայության ընթացիկ մակարդակի պահպանություն

01-02

05-1-1

Միջոցառում 02. Աղբամանների ձեռքբերում և տեղադրում համայնքի կազմի մեջ մտնող բոլոր բնակավայրերում

Բաժին (Ոլորտ) 9. Կրթություն
09-01

Ծրագիր 01. Համայնքում նախադպրոցական կրթության ծառայության մատուցում և որակի բարձրացում 

01-01

09-1-1

Միջոցառում 01. «Արևիկ» նախակրթարանի կողմից մատուցվող ծառայությունների ընթացիկ մակարդակի պահպանություն
01-02

09-1-1

Միջոցառում 02. «Արևիկ» նախակրթարանի շենքի տանիքի վերանորոգում

01-03

09-1-1

Միջոցառում 03. «Հովիկ» նախակրթարանի կողմից մատուցվող ծառայությունների ընթացիկ մակարդակի պահպանություն
01-04

09-1-1

Միջոցառում 04. «Հովիկ» նախակրթարանի սանհանգույցի վերանորոգում



Գծապատկեր 5. Համայնքի ԾԲ-ի ծրագրերի և միջոցառումների կոդավորումը



	XX XX
	XX XX
	XX
	X
	X

	Ծրագրի կոդ
	Միջոցառման կոդ 
	Գործառական դասակարգման բաժին
	Գործառական դասակարգման խումբ
	Գործառական դասակարգման դաս



11. Համայնքի ԾԲ-ի նախագծի կազմումը
Համայնքի ԾԲ-ի նախագիծը կազմվում է՝ ելնելով բյուջետային գործընթացը կարգավորող ՀՀ օրենսդրության, մասնավորապես, «Հայաստանի Հանրապետության բյուջետային համակարգի մասին», «Տեղական ինքնակառավարման մասին», «Պետական տուրքի մասին», «Տեղական տուրքերի և վճարների մասին», «Գույքահարկի մասին», «Հողի հարկի մասին», «Ֆինանսական համահարթեցման մասին», «Ընկերությունների կողմից վճարվող բնապահպանական վճարների նպատակային օգտագործման մասին», «Համայնքի բյուջեի եկամուտները նվազեցնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստները պետության կողմից փոխհատուցելու կարգի մասին» ՀՀ օրենքների, դրանցից բխող ենթաօրենսդրական նորմատիվ ակտերի դրույթներից և պահանջներից: 

Համայնքի ԾԲ-ի նախագիծը կազմվում է ՀՀԶԾ-ով և ՏԱՊ-ով` տվյալ բյուջետային տարվա հիմնախնդիրների լուծման համար անհրաժեշտ ֆինանսական միջոցների պլանավորման հիման վրա
: Այն մշակելիս հաշվի են առնվում համայնքի բնակչության կենսական շահերը, ՀՀԶԾ-ն, ՏԱՊ-ը, ինչպես նաև առկա ռեսուրսները: 

Համայնքի ԾԲ-ի նախագիծը կազմում է համայնքի ղեկավարը` բյուջետային համակարգի միասնականությունն ապահովող բյուջետային գործընթացի կազմակերպման համաձայնեցված սկզբունքների, բյուջետային դասակարգման, հաշվառման և հաշվետվության միասնական մեթոդաբանության հիման վրա
:

Առաջիկա տարվա բյուջետային գործընթացն սկսելու մասին  ՀՀ վարչապետի որոշմամբ սահմանված ժամկետներում պետական լիազորված մարմինը (ՀՀ ֆինանսների նախարարությունը) մշակում և մարզպետարանների միջոցով ՏԻՄ-երին է տրամադրում վերջիններիս համար պարտադիր և խորհրդատվական բնույթ կրող մեթոդական ցուցումներ և ուղեցույցներ, որոնք կանոնակարգում են համայնքի տվյալ տարվա բյուջետային գործընթացը և կոնկրետացնում համայնքի բյուջեի կազմման հիմքում դրվող ելակետային տվյալները, նորմերը և նորմատիվները, բյուջետային միասնական ձևերը և այլ դրույթներ
: Անհրաժեշտ է նկատի ունենալ նաև այն հանգամանքը, որ ՀՀ կառավարության կամ նրա լիազորած պետական կառավարման մարմնի կողմից բյուջետային ծախսերի հաշվարկման համար սահմանված նորմերը և նորմատիվները համայնքների բյուջեներով նախատեսվող ծախսերի հաշվարկման ժամանակ կրում են խորհրդատվական բնույթ, բացառությամբ ՏԻՄ-երին պետության կողմից պատվիրակված լիազորությունների իրականացման ծախսերի և ՀՀ պետական բյուջեից համայնքների բյուջեներին տրամադրվող այլ նպատակային ծախսերի ֆինանսավորման դեպքերի
:
Համայնքի ԾԲ-ի նախագծի մշակումը պայմանականորեն կարելի է բաժանել երկու փուլերի.
· ԾԲ-ի նախագծի մշակման աշխատանքների նախապատրաստում և կազմակերպում,
· ԾԲ-ի նախագծի մշակում, աշխատանքային և հանրային քննարկումների կազմակերպում
:

Համայնքի ղեկավարը համայնքի ԾԲ-ի նախագիծը կազմելու աշխատանքները կազմակերպում է՝ իր որոշմամբ կամ կարգադրությամբ հաստատված բյուջետային օրացույցին համապատասխան: 

Համայնքի ԾԲ-ի նախագիծը կազմելու աշխատանքները կազմակերպելու նպատակով, համայնքի ղեկավարը համայնքի աշխատակազմի բաժիններին, բյուջետային հիմնարկներին ու կազմակերպություններին, ՀՀԶԾ-ի և ԾԲ-ի կառավարման գծով ԽՄ-ին է տրամադրում բյուջետային մուտքերի և ելքերի, ԾԲ-ում ներառվող ծրագրերի, միջոցառումների, վերջիններիս իրականացման ֆինանսական և ոչ ֆինանսական ցուցանիշների մշակման, հիմնավորման և ներկայացման վերաբերյալ համապատասխան մեթոդական ցուցումներ, ուղեցույցներ, հայտերի ձևեր և այլն: Դրանք նախապես մշակվում են համայնքի աշխատակազմի ֆինանսական բաժնի կողմից:  
Ֆինանսական բաժինն ամփոփում է համայնքի աշխատակազմի բաժինների, բյուջետային հիմնարկների ու կազմակերպությունների, ՀՀԶԾ-ի և ԾԲ-ի կառավարման գծով ԽՄ-ի կողմից սահմանված ձևերով ներկայացված ոլորտային ծրագրերի հայտերը, կազմում է համայնքի ԾԲ-ի նախագիծը և ներկայացնում համայնքի ղեկավարին: 
ԾԲ-ի նախագիծը բաղկացած է երկու մասից՝ համայնքի ղեկավարի բյուջետային ուղերձից և համայնքի բյուջեի մասին ավագանու որոշման նախագծից
:

Համայնքի ԾԲ-ի կազմումը չի ենթադրում ՀՀ բյուջետային օրենսդրությամբ սահմանված և գործող ձևաթղթերի, ընթացակարգերի և ժամկետների չեղարկում: Այն ենթադրում է դրանց ընդլայնում՝ արտացոլելով նաև ԾԲ-ի ոլորտային ծրագրերի նպատակները և վերջնական արդյունքները, ծրագրերը և միջոցառումները, միջոցառումների իրականացման արդյունքների ցուցանիշները (գծապատկեր 4): 
12. Համայնքի ԾԲ-ի նախագծի քննարկումների կազմակերպումը և անցկացումը, լրամշակումը և ներկայացումը համայնքի ավագանու քննարկմանը և հաստատմանը
Համայնքի ԾԲ-ի նախագծի աշխատանքային քննարկումների կազմակերպումը և անցկացումը, դրա լրամշակումը և ներկայացումը համայնքի ղեկավարին

Համայնքի ղեկավարը կազմակերպում և անցկացնում է ԾԲ-ի նախագծի աշխատանքային քննարկումներ՝ համայնքի աշխատակազմի բոլոր բաժինների, բոլոր համայնքային կազմակերպությունների ղեկավարների կամ համապատասխան մասնագետների մասնակցությամբ, ինչպես նաև համայնքի ավագանու անդամների և ՀՀԶԾ-ի և ԾԲ-ի կառավարման գծով ԽՄ-ի անդամների ներգրավմամբ (նրանց համաձայնությամբ): Այդ քննարկումներին ԾԲ-ի նախագիծը ներկայացնում է համայնքի աշխատակազմի ֆինանսական բաժնի պետը, ով պատասխանում/արձագանքում է քննարկումների մասնակիցների կողմից բարձրացված բոլոր հարցերին, դիտողություններին և առաջարկություններին: Աշխատանքային քննարկումների արդյունքներով, ֆինանսական բաժինը լրամշակում է ԾԲ-ի նախագիծը և ներկայացնում համայնքի ղեկավարին:
Համայնքի ԾԲ-ի նախագծի հանրային բաց լսումների և քննարկումների կազմակերպումը և անցկացումը, դրա լրամշակումը և ներկայացումը համայնքի ղեկավարին

Համաձայն «Տեղական ինքնակառավարման մասին» ՀՀ օրենքի 84-րդ հոդվածի և «Իրավական ակտերի մասին» ՀՀ օրենքի 27.1-րդ հոդվածի
՝ համայնքի ղեկավարը ԾԲ-ի նախագիծը դնում է հանրային բաց լսումների և (կամ) քննարկումների` այդ մասին լայնորեն իրազեկելով համայնքի բնակչությանը, ՔՀՄՀ-ի կազմակերպություններին և խմբերին (հայտարարություններ ցուցատախտակներում, տեղական ԶԼՄ-ներում, համայնքի պաշտոնական համացանցային կայքում և ժամանակակից հեռահաղորդակցման այլ միջոցներով): 
Համայնքում հանրային բաց լսումների և (կամ) քննարկումների կազմակերպման և անցկացման կարգը սահմանում է համայնքի ավագանին:
Հանրային բաց լսմանը և (կամ) քննարկմանը ԾԲ-ի նախագիծը ներկայացնում է համայնքի ղեկավարը կամ նրա հանձնարարությամբ՝ համայնքի աշխատակազմի ֆինանսական բաժնի պետը, որոնք պատասխանում/արձագանքում են հանրային քննարկման մասնակիցների կողմից բարձրացված բոլոր հարցերին, դիտողություններին և առաջարկություններին: 

Այդ միջոցառումներին ակտիվ մասնակցություն պետք է ունենան նաև ԾԲ-ի նախագծի մշակմանը մասնակցած ՀՀԶԾ-ի և ԾԲ-ի կառավարման գծով ԽՄ-ն և ՀԱԽ-երը, քանի որ հանրային քննարկումների ժամանակ համայնքի բնակիչներից, ՔՀՄՀ-ի ներկայացուցիչներից կարող են ստացվել կարևոր և արժեքավոր դիտողություններ ու առաջարկություններ և, ամենայն հավանականությամբ, կարիք կլինի ԽՄ-ի և ՀԱԽ-երի կողմից մեկնաբանելու, պարզաբանելու կամ հիմնավորելու ԾԲ-ում ներառված բյուջետային ծրագրերը և միջոցառումները:

Հանրային բաց լսումների և (կամ) քննարկումների արդյունքներով, ֆինանսական բաժինը և ՀՀԶԾ-ի և ԾԲ-ի կառավարման գծով ԽՄ-ն համատեղ լրամշակում և ամփոփում են ԾԲ-ի նախագիծը, պատրաստում են դրանց վերաբերյալ ավագանուն տրամադրվող տեղեկատվությունը (ամփոփաթերթ, տեղեկանք) և, ԾԲ-ի նախագծի հետ միասին, ներկայացնում համայնքի ղեկավարին:
Համայնքի ԾԲ-ի նախագծի և կից փաստաթղթերի ներկայացումը համայնքի ավագանու քննարկմանը և հաստատմանը

Համայնքի ղեկավարը ԾԲ-ի նախագծի վերջնական տարբերակը և դրան կից օրենքով սահմանված փաստաթղթերը, ավագանու նիստն սկսվելուց առնվազն յոթ օր առաջ, ներկայացնում է համայնքի ավագանու անդամներին
:

Համայնքի ԾԲ-ի նախագծի քննարկման և հաստատման վերաբերյալ համայնքի ավագանու նիստը պատշաճ մակարդակով կազմակերպելու համար, նախ, անհրաժեշտ է օրենքով սահմանված կարգով ապահովել հանրության տեղեկացումն ավագանու նիստի մասին: Այդ նպատակով, ավագանու նիստից առնվազն յոթ օր առաջ համայնքի ղեկավարը հրապարակում է տեղեկություն ավագանու նիստի ժամանակի, վայրի վերաբերյալ և օրակարգի նախագիծը
: Հրապարակումն իրականացվում է` համայնքի պաշտոնական համացանցային կայքի միջոցով, համայնքի ավագանու նստավայրում դրանք փակցնելու միջոցով, ինչպես նաև համայնքի այն վայրերում, որոնք մատչելի են համայնքի յուրաքանչյուր մասի բնակչի համար` առնվազն մեկ տեղ յուրաքանչյուր երկու հազար բնակչի համար: Հնարավորության դեպքում, այդ տեղեկությունը լրացուցիչ կերպով կարող է տարածվել նաև ԶԼՄ-ներով: Այնուհետև, քանի որ համայնքի ԾԲ-ի նախագծի քննարկումը տեղի է ունենալու ավագանու հրապարակային նիստում, ավագանու անդամներին տրամադրված, նիստի հետ կապված բոլոր փաստաթղթերի պատճենները պետք է դրված լինեն համայնքի ավագանու նստավայրում` բոլորի համար մատչելի տեղում: Ցանկացած անձի պահանջով, նրան պետք է տրամադրվեն այդ փաստաթղթերի պատճենները` դրանց ծախսերը ծածկող վճարի դիմաց: 
10000 և ավելի բնակիչ ունեցող համայնքներում ավագանու հրապարակային նիստերն առցանց հեռարձակվում են համայնքի պաշտոնական համացանցային կայքում։

 Այս ամենից հետևում է, որ համայնքի բնակիչները, ՔՀՄՀ-ի կազմակերպությունների և խմբերի ներկայացուցիչները լիարժեք հնարավորություն ունեն ծանոթանալու համայնքի ԾԲ-ի նախագծին և մասնակցելու դրա քննարկմանը նվիրված համայնքի ավագանու նիստին: 

Համայնքի ավագանու նիստում ԾԲ-ի նախագծի քննարկումը և հաստատումը
Համայնքի ավագանու նիստում ԾԲ-ի նախագծի քննարկումը և հաստատումը կատարվում է օրենքով և ավագանու կանոնակարգով սահմանված կարգով
: Հավելված 6-ում ներկայացված է համայնքի ավագանու կողմից ԾԲ-ի նախագծի քննարկման և հաստատման ընթացակարգը: Խրախուսվում է ԽՄ-ի և ՀԱԽ-երի ներկայացուցիչներին հրավիրելը և նրանց մասնակցության ապահովումը համայնքի ավագանու նիստին:

Համայնքի ավագանու կողմից հաստատվելուց հետո, համայնքի ԾԲ-ն հրապարակվում է: Համայնքի բնակչության համար այն առավել մատչելի դարձնելու համար պատրաստվում և հրատարակվում են նաև հիմնական ցուցանիշներ, վիճակագրական և գրաֆիկական տվյալներ պարունակող տեղեկատուներ ու գրքույկներ, ԾԲ-ի հակիրճ տարբերակը:

13.  Համայնքի ԾԲ-ի կատարումը և վերլուծությունը
Համայնքի բյուջեի կատարումը ՏԻՄ-երի՝ համայնքի բյուջեի մուտքերի ձևավորման և ելքերի իրականացման կանոնակարգված գործունեությունն է: ԾԲ-ի դեպքում, բյուջեի կատարումը չի ուղղվում միայն ծախսային հոդվածների լոկ թվային կատարմանը (ինչպես ծախսային բյուջեի դեպքում է), այլ նպատակաուղղվում է բյուջեով նախատեսված արդյունքների ձեռքբերմանը: Համայնքի ԾԲ-ի կատարման ամբողջ ընթացքում, ինչպես և ԾԲ-ի մշակման ժամանակ, նախատեսվում է համայնքի բնակիչների (մասնավորապես՝ շահառուների) ակտիվ մասնակցությունը, ինչը բյուջեի կատարման գործընթացը դարձնում է առավել թափանցիկ և վերահսկելի:
Համայնքի ԾԲ-ի կատարման հիմնական պատասխանատուները և նրանց գործառույթները
Համաձայն ՀՀ բյուջետային օրենսդրության՝ համայնքի բյուջեի կատարման հիմնական պատասխանատուն համայնքի ղեկավարն է: Համայնքի ԾԲ-ի հաստատման մասին ավագանու որոշումն ուժի մեջ մտնելուց հետո՝ երկշաբաթյա ժամկետում, համայնքի ղեկավարը սահմանում է համայնքի ԾԲ-ի կատարման եռամսյակային համամասնությունները, բյուջետային օրենսդրությամբ սահմանված ժամկետներում հաստատում է համայնքի բյուջետային հիմնարկների պահպանման ծախսերի նախահաշիվները: 
Համայնքի ղեկավարն օրենքով սահմանված կարգով ապահովում է ԾԲ-ի կատարման ամբողջ գործընթացը և անձնական պատասխանատվություն է կրում ֆինանսական գործառնությունները ճշգրիտ և օրենքին համապատասխան կատարելու համար: ԾԲ-ի կատարման ընթացքում համայնքի ղեկավարը կարող է կատարել բյուջեն հաստատելու մասին համայնքի ավագանու ընդունած որոշմանը չհակասող վերաբաշխումներ, որոնց հանրագումարը չի կարող գերազանցել ավագանու որոշմամբ սահմանված չափաքանակները: ԾԲ-ի կատարման ընթացքում մուտքերի նվազման դեպքում, նա գործադրում է ծախսերի սահմանափակման (սեկվեստրի) մեխանիզմը:

Ավանդական (ծախսային) բյուջետավարման դեպքում, բյուջեի կատարմանն ուղղված աշխատանքների հիմնական բեռը, որոշ դեպքերում՝ նույնիսկ ամբողջ ծավալը, բաժին է ընկնում համայնքի աշխատակազմի ֆինանսական և եկամուտների գանձման բաժիններին: Համայնքի ԾԲ-ի դեպքում, բյուջեի կատարման գործում ակտիվորեն ներգրավվում են և պարտադիր մասնակցություն ունեն համայնքի աշխատակազմի բոլոր բաժինները, մասնագետները և բյուջետային հիմնարկները: Ֆինանսական բաժինը (ի դեմս բաժնի պետի)՝ գործնականում հանդիսանալով ԾԲ-ի կատարման գլխավոր գործող անձը (դերակատարը), հանդես է գալիս որպես ԾԲ-ի կատարման գործընթացի մյուս մասնակիցների խորհրդատու, կազմակերպիչ, համակարգող և կանոնակարգող: Ֆինանսական բաժնի պարտականություններից են, մասնավորապես, հետևյալ գործառույթները.
· ԾԲ-ի կատարման ուղեցույցի և մեթոդական ցուցումների մշակում և տրամադրում բյուջետային գործընթացի մյուս մասնակիցներին,
· ԾԲ-ի ծրագրերի ու միջոցառումների ֆինանսավորման հայտերի ընդունում և սպասարկում,
· ԾԲ-ի ծրագրերի և միջոցառումների իրականացման վերաբերյալ ամփոփ տեղեկատվության կազմում և ներկայացում համայնքի ղեկավարին,
· համայնքի ղեկավարին, ֆինանսական որոշումներ կայացնելու համար, մասնագիտական եզրակացությունների ու խորհրդատվության տրամադրում,
· ֆինանսական գործառնությունների կազմակերպում և իրականացում,
· ֆինանսական վերլուծությունների իրականացում, արդյունքների ներկայացում համայնքի ղեկավարին,
· բյուջետային հաշվետվությունների ու տեղեկանքների պատրաստում և ներկայացում համայնքի ղեկավարին,
· համայնք – գանձապետարան մշտական կապի ապահովում:

Այսպիսով, համայնքի ԾԲ-ի կատարումը հիմնականում դիտարկվում է որպես ԾԲ-ով նախատեսված ծրագրերի և միջոցառումների իրականացման արդյունքներին ուղղված կանոնակարգային գործունեություն, որն իրականացվում է համայնքի աշխատակազմի և բյուջետային հիմնարկների բոլոր աշխատակիցների համախմբված ջանքերի շնորհիվ:

Համայնքի ԾԲ-ի կատարման վերլուծությունները
Համայնքի ԾԲ-ի ներդրմամբ անհրաժեշտություն է առաջանում կատարել առավել լայն շրջանակի վերլուծություններ՝ ԾԲ-ով իրականացվող ծրագրերի և միջոցառումների վերաբերյալ: Ստորև ներկայացվում են համայնքի ԾԲ-ի կատարման վերլուծության հիմնական տեսակները:

· Ծրագրերի նպատակների և վերջնական արդյունքների վերլուծություն
Այս վերլուծության նպատակն է՝ պարզել, թե որքանով են ծրագրերի նպատակները լավ մշակված՝ ԾԲ-ում ներառվելու համար, արդյոք ձևակերպվում են դրանց համապատասխան ձեռք բերվելիք վերջնական արդյունքները, արդյոք ներկայացված են ծրագրերի և միջոցառումների այն խմբերը, որոնք անհրաժեշտ է իրականացնել սահմանված նպատակներին հասնելու համար: Նպատակների և վերջնական արդյունքների հստակության բացակայությունը կարող է էական խոչընդոտ լինել բյուջետային ծրագրերի և միջոցառումների պատշաճ մշակման և ԾԲ-ի սկզբունքների կիրառման համար: Սա ներկայումս ՀՀ համայնքների համար լուրջ մարտահրավեր է:

· Ծրագրերի նպատակներ – բյուջե կապի վերլուծություն
Այս վերլուծության նպատակն է բացահայտել, թե արդյոք սահմանված նպատակներն արտացոլված են համայնքի ԾԲ-ում և արդյոք հատկացված ֆինանսական միջոցները համապատասխանում են այդ նպատակներին:

· Ծրագրերի կառուցվածքի վերլուծություն

Ընդունված ծրագրերի նպատակները և վերջնական արդյունքները պետք է հստակ և ամբողջությամբ ներկայացվեն բյուջետային ծրագրերում, որպեսզի բյուջեն հասկանալ ցանկացողները կարողանան տեսնել յուրաքանչյուր ծրագրի նպատակի ու դրա համար հատկացվող ֆինանսական միջոցների կապը (միջոցառումների գծով ծախսերի տեսքով): ԾԲ-ի ծրագրի կազմում միջոցառումների ճիշտ դասակարգումը նույնպես համայնքների համար հանդիսանում է լրացուցիչ մարտահրավեր: Անհրաժեշտ է փոխել բյուջեից կատարված ծախսերի դասակարգման վերաբերյալ ավանդական դարձած ընկալումը: Համայնքի ԾԲ-ում բյուջետային ծախսերի դասակարգումը պետք է համապատասխանի միջոցառման (օրինակ՝ մատուցվող ծառայության, կապիտալ աշխատանքների և այլն) էությանը, այլ ոչ թե ածանցվի ՏԻՄ-երի և տարբեր կառույցների միջև պայմանագրային հարաբերություններից։ 
Օրինակ, բնակչությանը ծառայություններ մատուցելու համար (դիցուք՝ նախադպրոցական կրթության ոլորտի հաստատությունների գործունեության ֆինանսավորման դեպքում) ՀՈԱԿ-ներին կատարված հատկացումները չեն կարող դասակարգվել որպես սուբսիդավորում, քանի որ դրանք, ի վերջո, համարվում են ծառայությունների մատուցում հանրությանը՝ անկախ ՏԻՄ-երի և ՀՈԱԿ-ների միջև կնքվող պայմանագրերի բնույթից:

· Ուղղակի արդյունքներին հասնելու համար կատարված ծախսերի վերլուծություն

Այս վերլուծությունը կատարվում է ԾԲ-ի միջոցառումների իրականացման արդյունավետությունը գնահատելու և ուղղակի արդյունքներն ստանալու նպատակով կատարված ծախսերի դինամիկայի համեմատական վերլուծությունը կատարելու համար: Սկզբունքորեն, ԾԲ-ն պահանջում է, որպեսզի միջոցառման իրականացման ուղղակի արդյունքները հստակ բացահայտվեն, իսկ կատարված ծախսերը լինեն որոշակի, ինչն իր հերթին ապահովում է համեմատական (դինամիկ) վերլուծության իրականացում և արդյունավետության խնդիրների բացահայտում:

Այս վերլուծությունը նաև օգտակար է միջոցառումների կատարողական հիմնական ցուցանիշների արժեքների փոփոխությունների բացահայտման համար (օրինակ՝ բյուջետային հատկացումների զգալի աճին պետք է համապատասխանի փոփոխություն՝ ակնկալվող ուղղակի արդյունքների ցուցանիշների արժեքների մեջ):
· Համապարփակության և թափանցիկության վերլուծություն

Այս վերլուծության նպատակն է բացահայտել ԾԲ-ի ծրագրերի համապարփակությանն ու թափանցիկությանն առնչվող հարցերը: Հաճախ ՏԻՄ-երը տիրապետում են ԾԲ-ի որևէ ծրագրի վերաբերյալ էական տեղեկությունների, որոնք ոչ միշտ են ամբողջ ծավալով ներկայացվում բյուջետային փաստաթղթում: Ավանդական բյուջեի փոխակերպումը զուտ ֆինանսական փաստաթղթից՝ քաղաքականության և հաղորդակցության գործիքի, ենթադրում է բյուջետային փաստաթղթում նպատակների և վերջնական արդյունքների վերաբերյալ տեղեկատվության առավել նպատակային և համակարգված օգտագործում: Պատշաճ կազմված ծրագիրը և դրա կազմում ներառված միջոցառումներն էականորեն հեշտացնում են այս վերլուծությունը:

· ԾԲ-ի կատարման վերլուծություն

Այս վերլուծությունը ԾԲ-ի կատարողականի մշտադիտարկման հիմնական գործիքն է, որն այնուհետև օգտագործվում է եզրակացությունների հանգելու և առաջարկություններ մշակելու համար: Այն իրենից ներկայացնում է ԾԲ-ի նախագծում առկա ծրագրերի (ըստ առանձին միջոցառումների) արդյունքային ցուցանիշների թիրախային արժեքների համեմատությունը բյուջեի կատարման հաշվետվությունում ներկայացված համապատասխան ցուցանիշների փաստացի արժեքների հետ։ ԾԲ-ի յուրաքանչյուր միջոցառման ցուցանիշների թիրախային և կատարողական արժեքների համադրումը և վերլուծությունն ինքնին բարդ չէ։ Բարդությունը ծրագրի իրականացման արդյունքների մշտադիտարկման և գնահատման համակարգի ստեղծման մեջ է, այսինքն՝ արդյոք ձեռք են բերվել ցուցանիշների թիրախային արժեքները, որոնք են դրանց հասնելու խոչընդոտները և որոնք՝ լուծման ուղիները, և այլն: Դրանց համադրումը և հետևողական քննությունը հնարավորություն են տալիս օբյեկտիվ գնահատական տալ ամբողջ ԾԲ-ի կատարմանը։

14.  Համայնքի ԾԲ-ի կատարման հաշվետվությունների կազմումը, քննարկումը և հաստատումը
Համայնքի ԾԲ-ի կատարման հաշվետվությունները, բացի ՏԻՄ-երի ֆինանսա-բյուջետային գործունեության վերաբերյալ տեղեկատվությունից, պետք է պարունակեն նաև տեղեկություններ բյուջեով նախատեսված ծրագրերի ու միջոցառումների իրականացման արդյունքների մասին: Հաշվետվությունը պետք է պատասխանի հետևյալ հարցերին՝ ինչի՞ համար է կազմվել այն, որո՞նք են բացահայտված սխալներն ու շեղումները ԾԲ-ով նախատեսված աշխատանքներից, ովքե՞ր են դրանց պատասխանատուները, արդյո՞ք պետք է ձեռնարկել որևէ գործողություն, կարիք կա՞ ԾԲ-ում կատարելու ծրագրային կամ ֆինանսական շտկումներ, ընդունելու հատուկ որոշումներ և այլն:

Համայնքի ԾԲ-ի կատարման հաշվետվությունը հիմնվում է համայնքի հաշվապահական համակարգի տվյալների վրա, ճշգրտորեն համապատասխանում է հաստատված ԾԲ-ում տեղ գտած բյուջետային ծրագրերի կառուցվածքին: Հաշվետվությունում բյուջետային յուրաքանչյուր ծրագրի համար ներկայացվում են տեղեկություններ ծրագրի արժեքի, տվյալ ժամանակահատվածում, ըստ ծրագրում ներառված միջոցառումների, տարվա սկզբից կատարված ծախսերի ծավալի, ձեռք բերված ուղղակի արդյունքների (ըստ ոչ ֆինանսական ցուցանիշների փոփոխության դինամիկայի) և այլնի վերաբերյալ:

Համայնքի ԾԲ-ի կատարման հաշվետվության հաճախականությունը կարող է լինել ամսական, եռամսյակային, կիսամյակային, տարեկան, որոշակի ժամանակահատվածի համար և ըստ պահանջի: Հաշվետվությունները կազմվում են դրանցից օգտվողների համար, ինչպիսիք են պետական կառավարման և տեղական ինքնակառավարման մարմինները, համայնքի բնակիչները և այլն: Ըստ օգտագործողների, համայնքի ԾԲ-ի կատարման հաշվետվությունները պայմանականորեն կարելի է բաժանել երկու տեսակի՝ ներքին և արտաքին:

Համայնքի ԾԲ-ի կատարման ներքին հաշվետվողականությունը՝ հաշվետվության ներկայացումն է համայնքի աշխատակազմի ստորին օղակներից վերին օղակներին (ընդհուպ մինչև համայնքի ղեկավարին) և համայնքի ավագանուն: 

Համայնքի աշխատակազմի շրջանակներում բյուջետային հաշվետվողականությունը կարևոր նշանակություն ունի համայնքի աշխատակազմի ստորաբաժանումների համախմբված գործունեության և բյուջետային ճիշտ որոշումների նախապատրաստման համար: Դրանք կարող են կազմվել կամայական ձևաչափով և պարբերականությամբ՝ կախված դրանց օգտագործման անհրաժեշտությունից:

ՀՀ բյուջետային օրենսդրությունը սահմանում է համայնքի ղեկավարի կողմից եռամսյակը մեկ անգամ՝ մինչև հաշվետու եռամսյակին հաջորդող ամսվա 15-ը, բյուջեի կատարման ընթացքի մասին հաղորդումների (տեղեկատվության) ներկայացում համայնքի ավագանուն
: ԾԲ-ի կատարման եռամսյակային հաշվետվությունները կազմվում են ըստ պլանային, ճշտված և փաստացի կատարված մուտքերի և ելքերի, և ըստ բյուջետային ծրագրերի և միջոցառումների իրականացման աստիճանի:
Համայնքի բյուջեի կատարման տարեկան հաշվետվությունը կազմվում է օրենքի պահանջներին համապատասխան պետական լիազորված մարմնի սահմանած ձևով և ներառում է տեղեկություններ բյուջեի հիմնականում ֆինանսական ցուցանիշների հիմնավորվածության և վերլուծության վերաբերյալ
։
Համայնքի ղեկավարը ԾԲ-ի կատարման տարեկան հաշվետվությունը համայնքի ավագանուն է ներկայացնում մինչև հաշվետու բյուջետային տարվան հաջորդող տարվա մարտի 1-ը
: Այն ավագանու նիստում քննարկվում և հաստատվում է աուդիտորական մասնագիտացված կազմակերպության եզրակացության առկայությամբ` մինչև ընթացիկ տարվա մարտի 20-ը
:

Համայնքի ավագանու նիստում ԾԲ-ի կատարման տարեկան հաշվետվության քննարկման և հաստատման կարգը սահմանվում է ավագանու կանոնակարգով
: Այդ կարգը կարող է համանման լինել հավելված 6-ում ներկայացված՝ համայնքի ավագանու կողմից ԾԲ-ի նախագծի քննարկման և հաստատման ընթացակարգին:

Համայնքի ԾԲ-ի կատարման արտաքին հաշվետվողականությունը՝ ՏԻՄ-երի կողմից բյուջետային հաշվետվության ներկայացումն է համայնքի բնակիչներին և պետական կառավարման լիազոր մարմիններին: 

Համայնքի բնակիչներին ներկայացվող բյուջետային հաշվետվության տեղեկատվությունը պետք է հնարավորինս պարզ ու մատչելի լինի՝ պարզաբանելով ԾԲ-ով նախատեսված ծրագրերի կատարման ընթացքը և համեմատելով այդ ծրագրերով պլանավորված միջոցառումներն ու դրանց իրականացմամբ փաստացի ձեռք բերված ուղղակի արդյունքները: Համայնքի ղեկավարը, մինչև համայնքի բյուջեի կատարման տարեկան հաշվետվությունը համայնքի ավագանու հաստատմանը ներկայացնելը, կազմակերպում և անցկացնում է հանրային բաց լսումներ և (կամ) քննարկումներ՝ 15-օրյա ժամկետում
: Դրանց արդյունքներով, համայնքի աշխատակազմի ֆինանսական բաժինը և ՀՀԶԾ-ի և ԾԲ-ի կառավարման գծով ԽՄ-ն համատեղ լրամշակում են ԾԲ-ի կատարման տարեկան հաշվետվությունը, պատրաստում են դրանց վերաբերյալ ավագանուն տրամադրվող տեղեկատվությունը և ներկայացնում համայնքի ղեկավարին: Վերջինս էլ ԾԲ-ի կատարման տարեկան հաշվետվությունը, հանրային բաց լսումներում և (կամ) քննարկումներում ստացված և ընդունված դիտողությունների և առաջարկությունների վերաբերյալ տեղեկատվության հետ միասին, ներկայացնում է համայնքի ավագանուն
:

Այլ են պահանջները մարզպետին և պետական կառավարման այլ մարմիններին տրամադրվող հաշվետվությունների նկատմամբ, որտեղ կան օրենսդրությամբ հաստատված ժամկետներ և ձևեր: ՏԻՀ-ում ԾԲ-ի ներդրման դեպքում կարող են մշակվել բյուջեի կատարման հաշվետվությունների այնպիսի ձևեր, որոնք ուղղված կլինեն բյուջետային ծրագրերով նախատեսված և կատարված ծախսերով ձեռք բերված արդյունքների ներկայացմանը:

Համաձայն բյուջետային գործող օրենսդրության՝ համայնքի ղեկավարը, եռամսյակը մեկ՝ մինչև հաշվետու եռամսյակին հաջորդող ամսվա 15-ը, բյուջեի կատարման ընթացքի մասին հաղորդումներ է ներկայացում համապատասխան մարզպետին՝ պետական լիազորված մարմնի սահմանած ձևաչափով
: Համայնքի ղեկավարը, համայնքի բյուջեի կատարման տարեկան հաշվետվությունն ավագանու կողմից հաստատվելուց հետո` երեք օրվա ընթացքում, ներկայացնում է համապատասխան մարզպետին
:
15. Համայնքի ԾԲ-ի վերահսկողությունը
Համայնքի ԾԲ-ի վերահսկողությունը որոշակի գործողությունների ու ընթացակարգերի ամբողջություն է, որոնց կիրառումը հնարավորություն է տալիս՝ վերահսկելու բյուջետային ծրագրերի իրականացման ընթացքը, նախատեսված արդյունքները ձեռք բերելու և սահմանված նպատակներին հասնելու համար, ինչպես նաև ժամանակին և ճշգրիտ տեղեկատվություն ստանալու՝ հիմնավորված որոշումներ կայացնելու համար: Համառոտ ներկայացմամբ, համայնքի ԾԲ-ի վերահսկողությունը ենթադրում է.
· համայնքի ԾԲ-ի մշակման և կատարման բնականոն ընթացքի ապահովում,
· բյուջետային ծրագրերի և միջոցառումների իրականացման արդյունքների ամփոփում և գնահատում,
· ծրագրային պահանջներից շեղումների պարզաբանում և ճշգրտումների կատարում,
· համայնքի ԾԲ-ի կատարման արդյունքների ամփոփում և համադրում բյուջետային ծրագրերով նախատեսված արդյունքների հետ:

Համայնքի ԾԲ-ի ծրագրերի և միջոցառումների վերահսկողության ժամանակ կարևորվում է «ծրագիր – միջոցառում - բյուջե» և «ծախսեր – արդյունքներ» համալիր կապերի պարզաբանումը դրանց իրականացման ընթացքում, այնուհետև՝ դրանց գնահատումը ծրագրերի ավարտից հետո: Շատ կարևոր է, որ բյուջետային միջոցները ծախսվեն ըստ ծրագրերի և միջոցառումների, և ձեռք բերվեն դրանցով նախատեսված արդյունքները: Վերահսկման միջոցով պարզվում են բյուջեի ծրագրային և ծախսային շեղումներն ու տեղ գտած թերությունները, և կատարվում են շտկիչ գործողություններ:

Ընդհանուր առմամբ, տարբերակվում է համայնքի ԾԲ-ի ներքին և արտաքին վերահսկողություն: 
Համայնքի ԾԲ-ի ներքին վերահսկողությունն իրականացվում է համայնքի ներսում, ավագանու կողմից, որն իրավասու է ստուգել ինչպես ԾԲ-ի մշակման և քննարկման ընթացակարգերի պահպանումը, այնպես էլ՝ ԾԲ-ի կատարման փուլում բյուջեում ներառված ծրագրերի և միջոցառումների ցանկացած գործողության կամ աշխատանքի կատարման արդյունավետությունը և որակը, համայնքի ղեկավարից և (կամ) ծրագրերի պատասխանատուներից պահանջել միջանկյալ հաշվետվություններ՝ իրականացված աշխատանքների և կատարված ծախսերի վերաբերյալ: 
Համայնքի ավագանին ԾԲ-ի վերահսկողությունը կարող է իրականացնել իր կազմում ձևավորված մշտական հանձնաժողովների (եթե ավագանու մինչև 9 անդամ ունեցող համայնքներում դրանք ձևավորված են) կամ այդ նպատակով ստեղծվող ժամանակավոր հանձնաժողովների կամ անմիջականորեն ավագանու անդամների միջոցով: Անհրաժեշտության դեպքում, համայնքի ավագանին ԾԲ-ի կատարման վերահսկման աշխատանքներում կարող է ներգրավել համայնքի աշխատակազմի, համայնքային կազմակերպությունների ցանկացած մասնագետի, ինչպես նաև ՔՀՄՀ-ի կազմակերպությունների և խմբերի ներկայացուցիչների, անկախ փորձագետների, համայնքի բնակիչների (վերջիններիս համաձայնությամբ), ինչպես նաև աուդիտորական մասնագիտացված կազմակերպության: 

Համայնքի ԾԲ-ի արտաքին վերահսկողությունն իրականացնում են ՀՀ կառավարությունը և ՀՀ հաշվեքննիչ պալատը՝ օրենքով իրենց վերապահված լիազորությունների շրջանակներում: ՀՀ կառավարությունը ԾԲ-ի վերահսկողությունն իրականացնում է ՀՀ պետական բյուջեից համայնքին տրամադրված նպատակային հատկացումների և փոխառու միջոցների հաշվին իրականացված ծրագրերի նկատմամբ: ՀՀ հաշվեքննիչ պալատը ԾԲ-ի վերահսկողությունն իրականացնում է բյուջեում ներառված բոլոր ծրագրերի իրականացման նկատմամբ, այդ թվում՝ ֆինանսավորման ներքին և արտաքին աղբյուրների հաշվին:
Համայնքի ԾԲ-ի ինչպես ներքին, այնպես էլ արտաքին վերահսկողության արդյունքները ներկայացվում են համայնքի ավագանուն՝ ի գիտություն:

16. Համայնքի ԾԲ-ի մշտադիտարկումը, աուդիտը և գնահատումը
Համայնքի ԾԲ-ի մշտադիտարկումն իրականացվում է երկու ձևաչափով՝ ներքին և արտաքին: 
Համայնքի ԾԲ-ի ներքին մշտադիտարկումն իրականացվում է ՀՀԶԾ-ի և ԾԲ-ի կառավարման գծով ԽՄ-ի և ոլորտային ՀԱԽ-երի կողմից եռամսյակը մեկ անգամ՝ բյուջեում ներառված ոլորտային ծրագրերի յուրաքանչյուր միջոցառմամբ սահմանված ոչ ֆինանսական արդյունքային ցուցանիշների գնահատման միջոցով: ՀԱԽ-երի կողմից կատարված՝ ԾԲ-ի ներքին մշտադիտարկման արդյունքները փաստաթղթի տեսքով ներկայացվում են ԽՄ-ին, որը դրանք ամփոփ փաստաթղթի տեսքով ներկայացնում է համայնքի ղեկավարին: Վերջինս էլ այն ներկայացնում է համայնքի ավագանուն՝ ի գիտություն:

Համայնքի ԾԲ-ի արտաքին մշտադիտարկումն իրականացվում է ԾԲ-ի ծրագրերի շահառուների, ՔՀՄՀ-ի կազմակերպությունների և խմբերի ներկայացուցիչների և շահագրգիռ այլ կողմերի կողմից, բյուջետային տարվա ընթացքում կամ դրա ավարտից հետո՝ ըստ անհրաժեշտության և նպատակահարմարության: Համայնքի ԾԲ-ի արտաքին մշտադիտարկման արդյունքները փաստաթղթի տեսքով ներկայացվում են համայնքի ղեկավարին, վերջինս էլ այն ներկայացնում է համայնքի ավագանուն՝ ի գիտություն:

Համայնքի ԾԲ-ի գործընթացի եզրափակիչ փուլը ԾԲ-ի աուդիտը և գնահատումն է: Եթե ավանդական բյուջետավարման դեպքում բյուջեի աուդիտը հիմնականում հանգում է տարեկան ֆինանսական աուդիտին (պարզվում է ֆինանսական գործառնությունների համապատասխանությունն ընդունված կանոններին), ապա ԾԲ-ի դեպքում առաջնային նշանակություն է տրվում բյուջետային ծրագրերի իրականացման ընթացքում ձեռք բերված արդյունքներին: Այդպիսով, համայնքի ԾԲ-ի աուդիտը հաշվետվողականություն ապահովելու կարևոր միջոց է, որն արձանագրում է ինչպես ֆինանսական գործառնությունների ճշտությունը (ֆինանսական հաշվետվողականություն), այնպես էլ՝ համայնքային ծառայությունների մատուցման և ծրագրերի իրականացման որակը և արդյունավետությունը (ծրագրային հաշվետվողականություն):

Համայնքի ԾԲ-ի աուդիտը լինում է ներքին և արտաքին: 
Համայնքի ԾԲ-ի ներքին աուդիտը ներքին վերահսկողության տրամաբանական շարունակությունն է: Համայնքի ներքին աուդիտորները՝ լինելով համայնքի աշխատակազմի աշխատակիցներ, համայնքի ղեկավարի ներկայացրած ԾԲ-ի կատարման տարեկան հաշվետվության վերաբերյալ իրենց ուսումնասիրությունների արդյունքները և եզրակացությունները ներկայացնում են համայնքի ավագանուն
: 

Համայնքի ԾԲ-ի արտաքին աուդիտորները մասնագիտացված կազմակերպություններ են և գործում են պայմանագրային հիմունքներով: Համայնքի ավագանին, բյուջեի կատարման վերահսկողությունը մշտապես և արդյունավետ իրականացնելու նպատակով, ԾԲ-ի կատարման տարեկան հաշվետվության վերաբերյալ կարող է ներգրավել անկախ աուդիտորական ծառայություն
: 
Քանի որ ԾԲ-ն հիմնված է բյուջետային ծրագրերի և միջոցառումների գաղափարի վրա, համայնքի գործունեության վերջնական արդյունքների տեսանկյունից չափազանց կարևոր է բյուջետային ծրագրերի և միջոցառումների իրականացման գնահատումը: ԾԲ-ի ծրագրի գնահատմամբ որոշվում է դրա արդյունքների ազդեցության աստիճանը շահառուների վրա ՝ համեմատելով դրանք ծրագրի նպատակի հետ: ԾԲ-ի ծրագրի գնահատման արդյունքում ներկայացվում է համայնքի բնակչության սոցիալ-տնտեսական պայմանների բարելավման վրա տվյալ ծրագրի ազդեցության չափը:

Համայնքի բյուջետային ծրագրերի գնահատման նպատակն է՝ բարելավել ՏԻՄ-երի որոշումների կայացման և ռեսուրսների բաշխման գործընթացը՝ ապահովելով հավաստի տեղեկատվություն համայնքային քաղաքականության և ծրագրերի իրականացումից ստացված արդյունքների և բնակչության վրա ունեցած ազդեցության վերաբերյալ: Ծրագիրը գնահատելիս անհրաժեշտ է պատասխանել հետևյալ հարցերին՝ որքանո՞վ է ծրագիրը համապատասխանում համայնքի առաջնահերթություններին, արդյո՞ք ծրագրի միջոցառումներն ու ուղղակի արդյունքները բխում են ծրագրի նպատակից, որքանո՞վ է ծրագրի պլանավորված ազդեցությունը համեմատելի բնակչության թիրախային խմբի կարիքների հետ, ինչպե՞ս տարբեր մուտքային ռեսուրսները խնայողաբար ու արդյունավետորեն կփոխարկվեն քանակական ու որակական արդյունքների, կատարվե՞լ են արդյոք ծրագրում ներառված բոլոր միջոցառումները, որո՞նք են ծրագրի իրականացումից ստացված բնակչության օգուտները, կա՞ն արդյոք այլընտրանքային լուծումներ, որոնց միջոցով կարելի է հասնել նախատեսված նպատակներին և արդյունքներին՝ առավել փոքր ծախսերով, և այլն:
Հայտնի են ԾԲ-ի ծրագրերի գնահատման տարբեր մեթոդներ, որոնցից յուրաքանչյուրին բնորոշ են իրեն հատուկ գործընթացներ: ՀՀ ՏԻՀ-ում բյուջետային ծրագրերի գնահատման մշակույթի արմատավորումը բավականին երկար ժամանակ է պահանջում: Դրա անհրաժեշտությունն առաջանում է համակարգի զարգացման որոշակի փուլում, որի պարտադիր պայմաններից է ԾԲ-ի գործընթացների փորձարկումը և ներդրումը համայնքներում: 
Համայնքի ԾԲ-ի ծրագրերի և միջոցառումների իրականացման մոնիթորինգի և գնահատման վերաբերյալ տեղեկատվության ներկայացման ձևանմուշը ներկայացված է հավելված 7-ում: 

Հավելվածներ
Հավելված 1.  Ազգային մակարդակի ԾԲ-ի համար մշակված փաստաթղթերի ցանկը, որոնք օգտագործվել են որպես ուղենիշ սույն մեթոդաբանությունը մշակելիս

· «Հայաստանի Հանրապետությունում ծրագրային բյուջետավորման համակարգի ամբողջական ներդրման ռազմավարություն» (հաստատված ՀՀ կառավարության 2015թ․ օգոստոսի 13-ի նիստի հ․ 38 արձանագրային որոշմամբ)

· «ԾԲ տեսանկյունից ոլորտային ռազմավարությունների մշակման մեթոդական ուղեցույցների մշակմանը ներկայացվող հիմնական պահանջները. (ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի երկրորդ վերջնական հաշվետվություն, 2016թ․ հունվարի 22)»

· «Հայեցակարգային ուսումնասիրություն՝ ԾԲ համակարգի առկա հիմնահարցերը Հայաստանում և դրանց վերաբերյալ խորհրդատուի առաջարկները» (ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի առաջին միջանկյալ հաշվետվություն, 2016թ․ հուլիսի 13) (Հավելված 1)

· «Ծրագրային բյուջետավորման ձևաչափով ծրագրերի և միջոցառումների սահմանման մեթոդական ձեռնարկ» (նախագիծ, ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի կողմից պատրաստված փաստաթուղթ, 2016թ․ սեպտեմբեր) (Հավելված 2)

· «Ծրագրային բյուջետավորման ձևաչափով ծրագրերի և միջոցառումների գծով արդյունքային ցուցանիշների սահմանման մեթոդական ձեռնարկ» (նախագիծ, ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի կողմից պատրաստված փաստաթուղթ, 2016թ․ սեպտեմբեր) (Հավելված 3)

· «Ծրագրային բյուջետավորման ձևաչափով պաշտոնապես հաստատվող և հրապարակվող բյուջետային փաստաթղթերի ձևաչափերը և դրանցում տեղեկատվության ներկայացման պահանջները» (նախագիծ, ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի կողմից պատրաստված փաստաթուղթ, 2016թ․ սեպտեմբեր) (Հավելված 4)

· «Բյուջետային ծրագրերի ծախսակազմման ընդհանուր ուղեցույց» (նախագիծ, ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի կողմից պատրաստված փաստաթուղթ, 2016թ․ հոկտեմբեր) (Հավելված 5)

· «ՀՀ 2019-2021 թվականների պետական միջնաժամկետ ծախսերի ծրագրերի և ՀՀ 2019 թվականի պետական բյուջեի նախագծերի մշակման շրջանակներում պետական մարմինների բյուջետային հայտերի կազմման և դրանք ՀՀ ֆինանսների նախարարություն ներկայացման մեթոդական ցուցումներ» (նախագիծ, ԳՄՀԸ ծրագրի  իրականացման «ԱՎԱԳ Սոլյուշնս» ՍՊԸ-ի կողմից պատրաստված փաստաթուղթ, 2016թ․ դեկտեմբեր) (Հավելված 6)

Հավելված 2. Համայնքի ԾԲ-ի ծրագրերը և միջոցառումները, ծրագրերի նպատակները և վերջնական արդյունքները
	Ծրագրային դասիչ
	Գործառական դասիչ

(Բաժին/Խումբ/Դաս)
	Ծրագիր/Միջոցառում
	Ծախ սեր

(հազ. դրամ)

	Բաժին (Ոլորտ) 1. Ընդհանուր բնույթի հանրային ծառայություններ

	
	Ծրագիր

	
	
	
	Ծրագրի անվանումը
	

	
	
	
	
	

	
	
	
	Ծրագրի նպատակը 
	

	
	
	
	
	

	
	
	
	Ծրագրի վերջնական արդյունքի նկարագրությունը
	

	
	
	
	
	

	
	
	Ծրագրի միջոցառում

	
	
	
	Միջոցառման անվանումը
	

	
	
	
	
	

	
	
	
	Միջոցառման նկարագրությունը
	

	
	
	
	
	

	
	
	Ծրագրի միջոցառում

	
	
	
	Միջոցառման անվանումը
	

	
	
	
	
	

	
	
	
	Միջոցառման նկարագրությունը
	

	
	
	
	
	

	Ընդամենը՝ ընդհանուր բնույթի հանրային ծառայություններ ոլորտի ծրագրեր
	

	
	
	
	..............................................................................................
	

	
	
	
	..............................................................................................
	

	Բաժին (Ոլորտ) 11. Հիմնական բաժիններին չդասվող պահուստային ֆոնդեր

	Ընդամենը պահուստային ֆոնդեր 
	

	Ընդամենը
	


Աղյուսակի լրացման ցուցումներ: 

· Նույն տրամաբանությամբ անհրաժեշտ է շարունակել և ներառել այն բաժինները (ոլորտները), որոնց շրջանակներում սահմանված են ծրագրեր և միջոցառումներ: 

· Եթե նույն բաժնի (ոլորտի) համար սահմանված է մեկից ավելի ծրագրեր, ապա աղյուսակում ավելացվում են նոր տողեր՝ մյուս ծրագրերը ևս նույն տրամաբանությամբ ներկայացնելու համար: 

· Հիմնական բաժիններին չդասվող պահուստային ֆոնդերի միջոցների հաշվին իրականացվող ծախսերի գծով ծրագրեր և միջոցառումներ չեն սահմանվում: 

Հավելված 3. Համայնքի ԾԲ-ի ծրագրերի վերջնական արդյունքների ցուցանիշները
	Ծրագրի դասիչ
	Ծրագիր
	Ծրագրի վերջնական արդյունքի

	
	
	ցուցանիշ
	ցուցանիշի արժեք
	ժամկետ

	Բաժին (Ոլորտ) 1. Ընդհանուր բնույթի հանրային ծառայություններ

	
	…………………
	
	
	

	
	…………………
	
	
	

	Բաժին (Ոլորտ) 10. Սոցիալական պաշտպանություն 

	
	…………………
	
	
	


Աղյուսակի լրացման ցուցումներ: 

· Հիմնական բաժիններին չդասվող պահուստային ֆոնդեր բաժնի (ոլորտի) համար ծրագրային նպատակներ և վերջնական արդյունքներ չեն սահմանվում:
Հավելված 4. Համայնքի ԾԲ-ի ծրագրի միջոցառումների արդյունքային ցուցանիշները
Բաժին (Ոլորտ) 1. Ընդհանուր բնույթի հանրային ծառայություններ 

Ծրագիր 01. ………………………………………………………

	Ծրագրային դասիչ
	Միջոցառման անվանումը

	
	

	
	
	Միջոցառման նկարագրությունը

	
	
	

	Միջոցառման արդյունքային ցուցանիշներ
	Ցուցանիշի արժեք

	……………………….
	

	……………………….
	

	Միջոցառման վրա կատարվող ծախսերը (հազար դրամ)
	

	Միջոցառումն իրականացնողի անվանումը

	


Աղյուսակի լրացման ցուցումներ: 

· Յուրաքանչյուր միջոցառման համար լրացվում է մեկ առանձին աղյուսակ:
· Լրացված աղյուսակների ընդհանուր թիվը պետք է հավասար լինի ձևակերպված միջոցառումների ընդհանուր թվին:
Հավելված 5. Համայնքի ԾԲ-ի ծրագրերի և միջոցառումների ծախսերը՝ ըստ տնտեսագիտական դասակարգման

	Ծրագրային դասիչ
	Ծրագիր/Միջոցառում
	Ծախսեր (հազ. դրամ)

	
	
	Ընդամենը
	Աշխատանքի վարձատրություն
	Ծառայությունների և ապրանքների ձեռքբերում
	Տոկոսավճարներ
	Սուբսիդիաներ
	Դրամաշնորհներ
	Սոցիալական նպաստներ և կենսաթոշակներ
	Այլ ծախսեր
	Ոչ ֆինանսական ակտիվների գծով ծախսեր
	Ոչ ֆինանսական ակտիվների իրացումից մուտքեր

	Բաժին (Ոլորտ) 1. Ընդհանուր բնույթի հանրային ծառայություններ
	
	
	
	
	
	
	
	
	
	

	Ծրագիր

	
	
	
	
	
	
	
	
	
	
	
	
	

	Ծրագրի միջոցառումներ

	
	
	……………………….
	
	
	
	
	
	
	
	
	
	

	Ծրագիր

	
	
	
	
	
	
	
	
	
	
	
	
	

	Ծրագրի միջոցառումներ

	
	
	……………………….
	
	
	
	
	
	
	
	
	
	

	Բաժին (Ոլորտ) 11. Հիմնական բաժիններին չդասվող պահուստային ֆոնդեր
	
	
	
	
	
	
	
	
	
	

	Ընդամենը
	
	
	
	
	
	
	
	
	
	


Աղյուսակի լրացման ցուցումներ: 

· Նույն տրամաբանությամբ անհրաժեշտ է շարունակել և ներառել այն բաժինները (ոլորտները), որոնց շրջանակներում սահմանված են ծրագրեր և միջոցառումներ: 
· Աղյուսակում ներկայացված են ծախսերի հոդվածները՝ խոշորացված ձևով: Անհրաժեշտության և նպատակահարմարության դեպքում կարելի է առավել մանրամասնել ծախսերի հոդվածները: 
Հավելված 6. Համայնքի ավագանու կողմից ԾԲ-ի նախագծի քննարկման և հաստատման ընթացակարգ 

1. Համայնքի ԾԲ-ի նախագիծը կազմում է համայնքի ղեկավարը համայնքի աշխատակազմի և համայնքի ղեկավարին կից ԽՄ-ի հետ միասին՝ բյուջետային օրենսդրությամբ սահմանված կարգով:

2. Համայնքի ղեկավարը ԾԲ-ի նախագիծը համայնքի ավագանու քննարկմանն է ներկայացնում օրենքով սահմանված կարգով և ժամկետում: Համայնքի ղեկավարը ԾԲ-ի նախագծին կցում է նաև տեղեկատվություն` այդ նախագծի գծով կազմակերպված և անցկացված հանրային բաց լսումների և քննարկումների արդյունքում համայնքի բնակիչներից, ՔՀՄՀ-ի սուբյեկտներից և այլոց կողմից ստացված առաջարկությունների և նախագծում դրանք հաշվի առնելու վերաբերյալ: ԾԲ-ի նախագիծն ավագանու անդամներին է ուղարկվում ավագանու նիստում դրա քննարկումից առնվազն մեկ շաբաթ առաջ:
3. Համայնքի ավագանու անդամները բյուջեի նախագծի վերաբերյալ կարող են ներկայացնել գրավոր առաջարկություններ, որոնք քննարկվում են ավագանու նիստում: Եթե ավագանու անդամի առաջարկությունը նախատեսում է նոր ծախսեր, ապա նա պարտավոր է նշել համապատասխան ֆինանսական միջոցների աղբյուրները:
4. Համայնքի ավագանու մշտական հանձնաժողովները (եթե ավագանու մինչև 9 անդամ ունեցող համայնքներում դրանք ձևավորված են) անցկացնում են նախնական քննարկումներ և, մինչև ավագանու նիստին նախորդող օրը, ԾԲ-ի նախագծի վերաբերյալ իրենց եզրակացությունները գրավոր ներկայացնում են համայնքի ղեկավարին:

5. Ավագանու նիստում ԾԲ-ի նախագծի վերաբերյալ, որպես հիմնական զեկուցող, հանդես է գալիս համայնքի ղեկավարը կամ նրա ներկայացուցիչը` ներկայացնելով մինչև 30 րոպե տևողությամբ զեկույցը: Հիմնական զեկուցողը պատասխանում է ավագանու անդամների հարցերին: 

6. Ավագանու նիստում ԾԲ-ի նախագծի վերաբերյալ, որպես հարակից զեկուցող, հանդես է գալիս համայնքի ավագանու ֆինանսավարկային, բյուջետային և տնտեսական հարցերի (կամ այլ անվանմամբ) մշտական հանձնաժողովի որոշմամբ (եթե ավագանու մինչև 9 անդամ ունեցող համայնքներում այն ձևավորված է) իր կազմից ընտրված ներկայացուցիչը` ներկայացնելով հանձնաժողովի եզրակացությունը ԾԲ-ի նախագծի վերաբերյալ` մինչև 15 րոպե տևողությամբ զեկույցով: Հարակից զեկուցողը պատասխանում է ավագանու անդամների հարցերին: 

7. Ավագանու նիստում ԾԲ-ի նախագծի վերաբերյալ հանդես են գալիս նաև համայնքի ավագանու մյուս մշտական հանձնաժողովների (եթե ավագանու մինչև 9 անդամ ունեցող համայնքներում նրանք ձևավորված են) որոշումներով իրենց կազմերից ընտրված ներկայացուցիչները` ներկայացնելով իրենց հանձնաժողովների եզրակացությունները ԾԲ-ի նախագծի վերաբերյալ` մինչև 10 րոպե տևողությամբ զեկույցներով: Զեկուցողները պատասխանում են ավագանու անդամների հարցերին: 

8. Զեկուցողներին հարցեր տալու կարգը սահմանվում է համայնքի ավագանու կանոնակարգով: Հարցեր տալու և դրանց պատասխանելու համար յուրաքանչյուրին տրվում է մինչև 3 րոպե ժամանակ:
9. Համայնքի ԾԲ-ի նախագծի շուրջ կատարվում է ավագանու անդամների մտքերի փոխանակություն` ավագանու կանոնակարգով սահմանված կարգով: Ելույթների համար յուրաքանչյուրին տրվում է մինչև 5 րոպե ժամանակ: Մտքերի փոխանակության ընթացքում ելույթ ունեցողին հարցեր չեն տրվում։
10. Համայնքի բնակիչների, ՔՀՄՀ-ի ներկայացուցիչների` ԾԲ-ի նախագծի քննարկման առնչությամբ համայնքի ավագանու նիստին մասնակցելու, հարցեր տալու և առաջարկություններ ներկայացնելու կարգերը սահմանվում են օրենքով, ավագանու կանոնակարգով և ավագանու կողմից հաստատված՝ ՏԻ-անը բնակիչների մասնակցությանը վերաբերող համապատասխան կարգերով:

11. Համայնքի ղեկավարը հանդես է գալիս եզրափակիչ ելույթով` մինչև 10 րոպե տևողությամբ: Եզրափակիչ ելույթից հետո համայնքի ղեկավարին հարցեր չեն տրվում:
12. Համայնքի ղեկավարը կարող է վերցնել մինչև մեկ շաբաթ ժամանակ` ներկայացված նախագծի մեջ համապատասխան փոփոխություններ և (կամ) լրացումներ կատարելու համար կամ առաջարկել` հաստատելու ներկայացված նախագիծը: Առաջին դեպքում, նշված ժամկետում համայնքի ղեկավարը հրավիրում է համայնքի ավագանու նիստ և ներկայացնում իր դիրքորոշումը ԾԲ-ի նախագծում ավագանու առաջարկած փոփոխությունների և (կամ) լրացումների վերաբերյալ, որից հետո ԾԲ-ի նախագիծը` համայնքի ղեկավարի ընդունած փոփոխություններով և (կամ) լրացումներով, քվեարկության է դրվում ամբողջությամբ: 

13. Համայնքի ղեկավարի ներկայացրած` «Համայնքի ԾԲ-ի նախագիծը հաստատելու մասին» ավագանու որոշման նախագծի վերաբերյալ քվեարկության անցկացման և որոշման ընդունման կարգերը սահմանվում են համայնքի ավագանու կանոնակարգով: Ավագանու որոշումն ընդունվում է նիստին ներկա ավագանու անդամների ձայների պարզ մեծամասնությամբ:

14. Համայնքի ավագանու որոշման նախագիծը չընդունվելու դեպքում ԾԲ-ի նոր նախագծի ներկայացման և քննարկման ժամկետները կարող է որոշել համայնքի ավագանին` համաձայնեցնելով համայնքի ղեկավարի հետ, կամ համայնքի ղեկավարը` հրավիրելով ավագանու արտահերթ նիստ:

15. Համայնքի ԾԲ-ն, ավագանու հաստատումից հետո, հրապարակվում է ՀՀ օրենսդրությամբ սահմանված կարգով (Համայնքների իրավական ակտերի տեղեկագրում, համայնքի պաշտոնական համացանցային կայքում, զանգվածային լրատվամիջոցներում և այլն):
Հավելված 7. Համայնքի ԾԲ-ի ծրագրերի և միջոցառումների իրականացման մոնիթորինգի և գնահատման վերաբերյալ տեղեկատվության ներկայացման ձևանմուշը
Բաժին (Ոլորտ) 1. Ընդհանուր բնույթի հանրային ծառայություններ 

	…………. թ.,  ……. կիսամյակ / տարեկան

	Ծրագիր 01. …………………………………….

	Ծրագրի նպատակ

	

	Ծրագրի վերջնական արդյունք

	Թիրախային
	Փաստացի

	
	

	Ծրագրի վերջնական արդյունքի

	Ցուցանիշ
	Ցուցանիշի արժեք
	Ժամկետ
	Մեկնաբանություն

	
	Թիրախային
	Փաստացի
	Շեղում
	Թիրախային
	Փաստացի
	Շեղում
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	Ծրագրի միջոցառում 01. …………………………………….

	Միջոցառման արդյունքային ցուցանիշների

	Տեսակ
	Անվանում
	Թիրախային արժեք
	Փաստացի արժեք
	Շե

ղում
	Մեկնաբանություն

	Քանակի
	
	
	
	
	

	Որակի
	
	
	
	
	

	Ժամկետի 
	
	
	
	
	

	Ծախսեր (հազ. դրամ)
	
	
	
	

	Ծրագրի միջոցառում 02. …………………………………….

	Միջոցառման արդյունքային ցուցանիշների

	Տեսակ
	Անվանում
	Թիրախային արժեք
	Փաստացի արժեք
	Շե

ղում
	Մեկնաբանություն

	Քանակի
	
	
	
	
	

	Որակի
	
	
	
	
	

	Ժամկետի 
	
	
	
	
	

	Ծախսեր (հազ. դրամ)
	
	
	
	


Աղյուսակի լրացման ցուցումներ: 

· Յուրաքանչյուր ոլորտի յուրաքանչյուր ծրագրի համար լրացվում է մեկ առանձին աղյուսակ:

· Լրացված աղյուսակների ընդհանուր թիվը պետք է հավասար լինի բոլոր ոլորտներում ձևակերպված բոլոր ծրագրերի ընդհանուր թվին:

· Աղյուսակում ծրագրի վերջնական արդյունքին վերաբերող մասի «մեկնաբանություն» վանդակում մեկնաբանվում են և՛ ծրագրի վերջնական արդյունքի ցուցանիշների, և՛ ժամկետների թիրախային ու փաստացի արժեքների շեղումները:  
ՀՀ տարածքային կառավարման և զարգացման նախարարություն











 Co-financed by





 Implemented by





Համայնքի բյուջետային գործընթացի մասնակիցները (դերակատարները)





Համայնքի բնակչություն





Համայնքի


ղեկավար





Համայնքի


ավագանի





Ծրագրերի 


բաժին





Բյուջետային գործընթացն ապահովող ստորաբաժանումներ





Ֆինանսական բաժին





Բյուջետային հայտեր, ծրագրեր ներկայացնող և իրականացնող ստորաբաժանումներ





Արտահամայնքային


 դերակատարներ





Համայնքային


դերակատարներ





Հիմնական դերակատարներ և վերջնական որոշումներ


ընդունողներ





ՀՀ մարզպետարաններ





ՀՀ ֆինանսների և ՀՀ ՏԿԶ


նախարարություններ





ՀՀԶԾ-ի և ԾԲ-ի կառավարման գծով ԽՄ





Համակարգող և ամփոփող ստորաբաժանումներ





Համայնքային կազմակերպություններ 





Համայնքի աշխատակազմի բաժիններ








Ներկայացնում է ծրագրային առաջարկություններ











Համայնքի բնակիչներ











Հետևում է ԾԲ-ի կատարմանը











Հաստատում է ԾԲ-ի նախագիծը, վերահսկում է ԾԲ-ի կատարումը











Հաստատում է ծրագրային առաջարկությունները











Համայնքի ավագանի








Համայնքի աշխատակազմի բաժիններ, համայնքային կազմակերպություններ











Մշակում է բյուջետային  օրացույց, մեթոդական ցուցումներ և ուղեցույցներ








Սահմանում է ռազ-մավարությունը, հաստատում է առաջնահերթությունները














Մշակում են բյուջետային հայտեր





Վերլուծում են բյուջետային հայտերը, կազմում են ԾԲ-ի նախագիծը











Ներկայացնում են բյուջետային հայտեր








Ավագանու քննարկմանը և հաստատմանն է ներկայացնում ԾԲ-ի նախագիծը











Ֆինանսական բաժին, ՀՀԶԾ-ի և ԾԲ-ի կառավարման գծով ԽՄ











Համայնքի ղեկավար








ՀՀԶԾ (ՏԱՊ)








Համայնքի ԾԲ








 Ծրագրերի նպատակներ և                                                                         վերջնական արդյունքներ





Ծրագրեր





Միջոցառում 1,          Միջոցառում 2,           ……………








Միջոցառումների ուղղակի արդյունքներ


(ոչ ֆինանսական ցուցանիշներ)








Ավանդական (ծախսային) բյուջեի (Կ(Պ)ՖՎ - 2001)  6 հատվածներ























1-ին տարի





2-րդ տարի





ՀՀԶԾ-ի


ծրագրեր





3-րդ տարի











4-րդ տարի





5-րդ տարի





Գործառական դասիչ





Ծրագրային դասիչ





Կ(Պ)ՖՎ - 2001








� «Տեղական ինքնակառավարման մասին» ՀՀ օրենքը նոր խմբագրությամբ՝ ընդունված 2016թ. դեկտեմբերի 16-ին, ինչպես նաև փոփոխություններ և լրացումներ ՏԻ բնագավառի ՀՀ մի շարք օրենքներում


� «Հայաստանի Հանրապետության բյուջետային համակարգի մասին» ՀՀ օրենք, հոդված 2, մաս 1


� «Հայաստանի Հանրապետության բյուջետային համակարգի մասին» ՀՀ օրենք, հոդված 27


� «Տեղական ինքնակառավարման մասին» ՀՀ օրենք, հոդված 83, մաս 1


� «Հայաստանի Հանրապետության բյուջետային համակարգի մասին» ՀՀ օրենք, հոդված 2, մաս 1, հոդված 31, մաս 1


� «Համայնքի ՏԱՊ-ի մշակման մեթոդական ուղեցույց», ԳՄՀԸ, ՀՖՄ, 2017, էջ 11


� «Տեղական ինքնակառավարման մասին» ՀՀ օրենք, հոդված 84, մաս 1


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մասեր 3, 5 


� «Տեղական ինքնակառավարման մասին», «Հայաստանի Հանրապետության բյուջետային համակարգի մասին», «Պետական տուրքի մասին», «Հողի հարկի մասին», «Գույքահարկի մասին», «Ֆինանսական համահարթեցման մասին», «Տեղական տուրքերի և վճարների մասին», «Ընկերությունների կողմից վճարվող բնապահպանական վճարների նպատակային օգտագործման մասին» ՀՀ օրենքներ և այլ իրավական ակտեր


� Հատված 1. Համայնքի բյուջեի եկամուտները


Հատված 2. Համայնքի բյուջեի ծախսերը՝ ըստ բյուջետային ծախսերի գործառական դասակարգման


Հատված 3. Համայնքի բյուջեի ծախսերը՝ ըստ բյուջետային ծախսերի տնտեսագիտական դասակարգման


Հատված 4. Համայնքի բյուջեի միջոցների տարեվերջի հավելուրդը կամ դեֆիցիտը (պակասուրդը)


Հատված 5. Համայնքի բյուջեի հավելուրդի օգտագործման ուղղությունները կամ դեֆիցիտի (պակասուրդի) ֆինանսավորման աղբյուրները


Հատված 6. Համայնքի բյուջեի ծախսերը՝ ըստ բյուջետային ծախսերի գործառական և տնտեսագիտական դասակարգման


� «Հայաստանի Հանրապետության բյուջետային համակարգի մասին» ՀՀ օրենք, հոդված 31, մաս 1


� «Հայաստանի Հանրապետության բյուջետային համակարգի մասին» ՀՀ օրենք, հոդված 31, մաս 2


� «Հայաստանի Հանրապետության բյուջետային համակարգի մասին» ՀՀ օրենք, հոդված 21, մաս 3


� «Հայաստանի Հանրապետության բյուջետային համակարգի մասին» ՀՀ օրենք, հոդված 31, մաս 3


� Համայնքի բյուջետավարման ուղեցույց, ԱՄՆ ՄԶԳ «Տեղական ինքնակառավարման ծրագիր, 3-րդ փուլ», Երևան 2010 թ.


� «Հայաստանի Հանրապետության բյուջետային համակարգի մասին» ՀՀ օրենք, հոդված 31, մաս 6


� «Իրավական ակտերի մասին» ՀՀ օրենք, հոդված 27.1, մաս 4. «….. Հանրային քննարկումներն իրականացվում են նախագիծը մշակող մարմնի ինտերնետային կայքում նորմատիվ իրավական ակտի նախագիծը, Հայաստանի Հանրապետության կառավարության որոշմամբ նախատեսված այլ նյութերը հրապարակելու միջոցով, իսկ նախագիծ մշակող մարմնի նախաձեռնությամբ կարող են իրականացվել հանրային կամ շահագրգիռ անձանց հետ հանդիպումների, բաց լսումների, քննարկումների, հասարակական հարցումների, ինչպես նաև հեռահաղորդակցության հնարավոր միջոցներով:


Հանրային քննարկումների իրականացման ժամկետն առնվազն 15 օր է:	


Հանրային քննարկումների կազմակերպման և իրականացման կարգը սահմանում է Հայաստանի Հանրապետության կառավարությունը:»:


� «Տեղական ինքնակառավարման մասին» ՀՀ օրենք, հոդվածի 14, մաս 4


� «Տեղական ինքնակառավարման մասին» ՀՀ օրենք, հոդվածի 15, մաս 1


� «Տեղական ինքնակառավարման մասին» ՀՀ օրենք, «Համայնքի ավագանու օրինակելի կանոնակարգ», � HYPERLINK "http://www.mtad.gov.am" �www.mtad.gov.am�


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 1


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 9


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 3


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 5


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 7, «Համայնքի ավագանու օրինակելի կանոնակարգ», � HYPERLINK "http://www.mtad.gov.am" �www.mtad.gov.am�


� Համաձայն «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 2-ի, «Իրավական ակտերի մասին» ՀՀ օրենքի հոդված 27.1-ի դրույթների


� Համաձայն համայնքի ավագանու կողմից հաստատված «Համայնքում հանրային բաց լսումների կամ քննարկումների կազմակերպման և անցկացման կարգ»-ի 


� Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 1,


ՀՀ ֆինանսների նախարարի 2009թ. հունվարի 16-ի հ. 25-Ն հրաման


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 10


� Համաձայն «Ներքին աուդիտի մասին» ՀՀ օրենքի


� «Հայաստանի Հանրապետության բյուջետային համակարգի մասին» ՀՀ օրենք, հոդված 35, մաս 4

